
ՈՒՂԵՑՈՒՅՑ

մարտական գործողությունների 
մասնակիցների

զինհաշմանդամների

զոհված, անհայտ կորած և 
գերեվարված զինծառայողների 
ընտանիքների անդամների համար

իրավունքների, սոցիալական երաշխիքների 

և արտոնությունների վերաբերյալ

ՏԵՂԵԿԱՏՎԱԿԱՆ 
ՈՒՂԵՑՈՒՅՑ

մարտական գործողություններին մասնակցած 
զինծառայողների և կամավորագրված անձանց, 

զինհաշմանդամների, զոհված (մահացած), անհայտ կորած 
կամ գերեվարված զինծառայողների ընտանիքների 

անդամների համար Հայաստանի Հանրապետության 
օրենսդրությամբ սահմանված իրավունքների, սոցիալական 

երաշխիքների և արտոնությունների վերաբերյալ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ 

ԿԱՐԻՔՆԵՐԻ ՀԱՄԱՐ

Երևան  2022



Կազմեց՝ 
Տարոն Վարդանի Սիմոնյանը

Պաշտպանության նախարարություն 
https://mil.am 
Թեժ գիծ՝ 128 
+ (374) 12 210000
+ (374) 10 281080

Զինծառայողների ապահովագրության հիմնադրամ 
https://www.1000plus.am 
+ (374) 12 551055 

Մարդու իրավունքների պաշտպան
https://www.ombuds.am

Աշխատանքի և սոցիալական հարցերի նախարարություն

Կրթության և գիտության նախարարություն

Առողջապահության նախարարություն

Իրավական տեղեկատվական համակարգ

2020 Թ. ՍԵՊՏԵՄԲԵՐԻ 27-ԻՑ  
ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ  

ԱԴՐԲԵՋԱՆԻ ՍԱՆՁԱԶԵՐԾԱԾ  
ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻՆ

ՄԱՍՆԱԿՑԱԾ 

զինծառայողների և կամավորագրված անձանց 
իրավունքները, սոցիալական աջակցությունն  

ու արտոնությունները

Պահպանվո՞ւմ է արդյոք աշխատողի աշխատատեղը, եթե 
նա ներգրավվում է զինվորական ծառայությանը։

 �Այո։ Զորահավաքային զինվորական ծառայություն իրա
կանացնելիս կամ որպես զինվորական ծառայության մեջ 
չգտնվող անձ (կամավորական)՝ կամավորական հիմունք
ներով Հայաստանի Հանրապետության, ինչպես նաև ռազ
մական փոխօգնության պայմանագրերի հիման վրա այլ 
երկրների պաշտպանության մարտական գործողություն
ներին մասնակցելիս աշխատողն ազատվում է աշխատան
քային պարտականությունների կատարումից՝ պահպանելով 
աշխատատեղը (պաշտոնը)։

� �Հայաստանի Հանրապետության աշխատանքային օրենս
գիրք, հոդված 124, մաս 3

Ի՞նչ փաստաթղթի հիման վրա է զինծառայության մեկնած 
աշխատողն ազատվում աշխատանքային պարտականու
թյունների կատարումից։

 �Աշխատանքային պարտականությունների կատարումից 
աշխատողն ազատվում է Հայաստանի Հանրապետության 
պաշտպանության նախարարության տրամադրած՝ զորահա
վաքային զորակոչի կանչվելու վերաբերյալ ծանուցման կամ 
կամավորական հիմունքներով պաշտպանությանը ներգրա
վելու մասին տեղեկանքի հիման վրա։ 

� �Հայաստանի Հանրապետության աշխատանքային օրենս
գիրք, հոդված 124, մաս 4

ԱՇԽԱՏԱՆՔԱՅԻՆ ԵՎ ԶԲԱՂՎԱԾՈՒԹՅԱՆ ՀԱՐՑԵՐ

Պահպանվո՞ւմ է արդյոք աշխատավարձը և ի՞նչ չափով։

 �Աշխատանքային պարտականությունների կատարումից 
ազատված ժամանակահատվածի համար գործատուի կող
մից աշխատողի վարձատրությունը որոշվում է կողմերի հա
մաձայնությամբ կամ կոլեկտիվ պայմանագրով, եթե օրենքով 
այլ բան նախատեսված չէ:

� �Հայաստանի Հանրապետության աշխատանքային օրենս
գիրք, հոդված 124, մաս 4

Արդյոք զորահավաքային զորակոչով զինվորական ծառա
յության ներգրավված անձինք դրամական ապահովության 
իրավունքը պահպանո՞ւմ են։

 ��Այո։ Զորակոչի միջոցով պարտադիր զինվորական ծառայու
թյուն անցնող սպայական կազմի և զորահավաքային զորա
կոչի միջոցով զինվորական ծառայություն անցնող զինծա
ռայողների վրա տարածվում է զինծառայողների դրամական 
ապահովությունը, որը բաղկացած է զինվորական (այլ հա
տուկ) կոչումներին համապատասխանող զինվորական պաշ
տոնների դասակարգման խմբերին և զինվորական ծառայու
թյան ստաժներին համարժեք պաշտոնային դրույքաչափե
րից, օրենքով սահմանված կարգով տրվող հավելումներից 
և լրավճարներից: 

 «�Զինվորական ծառայության և զինծառայողի կարգավիճակի 
մասին» Հայաստանի Հանրապետության օրենք, հոդված 61, 
մաս 4

Արդյո՞ք նույն կարգավորումները վերաբերում են նաև պար
տադիր զինվորական ծառայության անցնելուն։ 

 �Ոչ։ Պարտադիր ժամկետային զինվորական ծառայության զո
րակոչվելու դեպքում ոչ ուշ, քան համապատասխան ծանու
ցագրում նշված ժամկետից երեք օր առաջ, գործատուն  լու
ծում է աշխատանքային պայմանագիրը:

� �Հայաստանի Հանրապետության աշխատանքային օրենս
գիրք, հոդված 124, մաս 1

Պարտադիր զինվորական ծառայությունից զորացրվելուց 
հետո ի՞նչ իրավունք ունի նախկին աշխատողը։ 

 �Պարտադիր ժամկետային զինվորական ծառայությունից զո
րացրվելուց հետո՝ մեկ ամսվա ընթացքում, աշխատողը կա
րող է դիմել գործատուին նոր աշխատանքային պայմանագիր 
կնքելու համար: ��
���Եթե նշված ժամկետներում աշխատողը դիմում է գործատո
ւին, ապա գործատուն պարտավոր է երեք օրվա ընթացքում 
նոր աշխատանքային պայմանագիր կնքել, որի էական պայ
մաններն աշխատողի համար չեն կարող լինել նվազ բարեն
պաստ, քան մինչև պարտադիր ժամկետային զինվորական 
ծառայության զորակոչվելը գործող աշխատանքային պայ
մանագրի պայմաններն էին:

� �Հայաստանի Հանրապետության աշխատանքային օրենս
գիրք, հոդված 124, մաս 1

Արդյո՞ք մարտական գործողություններին մասնակցելու ժա
մանակահատվածը կամավորականների համար հաշվարկ
վում է աշխատանքային ստաժում։

 �Այո։ Որպես զինվորական ծառայության մեջ չգտնվող անձ 
(կամավորական)՝ կամավորական հիմունքներով Հայաստա
նի Հանրապետության, ինչպես նաև ռազմական փոխօգնու
թյան պայմանագրերի հիման վրա այլ երկրների պաշտպա
նության մարտական գործողություններին մասնակցելու ժա
մանակահատվածը աշխատաժամանակում չեն ներառվում, 
սակայն հաշվարկվում են վերջինիս աշխատանքային ստա
ժում:

� �Հայաստանի Հանրապետության աշխատանքային օրենս
գիրք, հոդված 138, մաս 2, ենթակետ 2.1

Արդյոք մարտական հերթապահության մեջ ընդգրկված 
պարտադիր ժամկետային ծառայություն անցած ուսանող
ներն օգտվո՞ւմ են ուսման վարձի արտոնություններից, և 
որո՞նք են դրանք։


 �Այո։ Բարձրագույն ուսումնական հաստատությունը վճարովի 
համակարգում սովորող ուսանողական համակազմի առն
վազն տասը տոկոսին՝ ուսանողների վարձավճարներից գո
յացած բյուջեի առնվազն յոթ տոկոսի չափով, իր միջոցների 
հաշվին՝ հիմք ընդունելով բարձր առաջադիմությունը և սոցի
ալական խումբը, իրականացնում է ուսանողական նպաստի 
ձևով ուսման վարձի մասնակի փոխհատուցում մարտական 
հերթապահություն իրականացնող զորամասերում մարտա
կան հերթապահության մեջ ընդգրկված պարտադիր ժամ
կետային ծառայություն անցած ուսանողներին՝ առնվազն 30 
տոկոսի չափով:

� �Հայաստանի Հանրապետության «Բարձրագույն և հետբու
հական մասնագիտական կրթության մասին» ՀՀ օրենք, 6-րդ 
հոդվածի 4.1 մասի 7-րդ կետ

Առկա՞ է արդյոք ուսման վարձի ամբողջական փոխհատուց
ման հնարավորություն։ 

 �Այո։ 2020-2021 թթ. ուսումնական տարվա 1-ին կիսամյակի 
(պարտադիր զինվորական ծառայությունից  զորացրվածնե
րի դեպքում՝ զորակոչվելու համապատասխան ուսումնական 
տարվա 1-ին կիսամյակի) ուսման վարձի 100 % փոխհատու
ցում։

�Ընդ որում, այն սովորողներին, որոնք՝
1) Հայաստանի  Հանրապետության  օրենսդրությամբ սահ

մանված կարգով  2020-2021 թթ. ուսումնական տարվա 

ԿՐԹՈՒԹՅՈՒՆ ՍՏԱՆԱԼՈՒ ԵՐԱՇԽԻՔՆԵՐ 

առաջին կիսամյակի համար (պարտադիր զինվորական 
ծառայությունից  զորացրվածների դեպքում՝ զորակոչվե
լու համապատասխան ուսումնական տարվա առաջին կի
սամյակի) ստացել են պետության կողմից ուսման վարձի 
մասնակի փոխհատուցում, սույն միջոցառման շրջանակ
ներում փոխհատուցում տրամադրվում է կիսամյակի ուս
ման վարձի մնացորդային գումարի չափով.

2) մասնակի կամ ամբողջությամբ վճարել են 2020-2021 թթ. 
ուսումնական տարվա առաջին կիսամյակի (պարտադիր 
զինվորական ծառայությունից զորացրվածների դեպքում՝ 
զորակոչվելու համապատասխան ուսումնական տար
վա առաջին կիսամյակի) ուսման վարձը, այդ չափով կա
տարված վճարումը համարել 2020-2021 թթ. ուսումնական 
տարվա երկրորդ կիսամյակի ուսման վարձի դիմաց կա
տարված վճարում.

3) մասնակի կամ ամբողջությամբ վճարել են 2020-2021 թթ. 
ուսումնական տարվա առաջին կիսամյակի ուսման (պար
տադիր զինվորական ծառայությունից  զորացրվածների 
դեպքում՝ զորակոչվելու համապատասխան ուսումնական 
տարվա առաջին կիսամյակի) վարձը և 1-ին կիսամյակի 
(պարտադիր զինվորական ծառայությունից  զորացրված
ների դեպքում՝ զորակոչվելու համապատասխան ուսում
նական տարվա 1-ին կիսամյակի) արդյունքում ավարտելու 
են ուսումնառությունը, այդ չափով կատարված վճարու
մը վերադարձվում է սովորողին (ֆիզիկական անձի կող
մից վճարված լինելու պարագայում)։

	 Ավելին. մարտական գործողություններին մասնակցած 
ուսանողներին նպաստի ձևով տրվում է ուսման վճարի 
փոխհատուցում (լրիվ կամ մասնակի (զեղչ))՝ Հայաստանի 
Հանրապետության կառավարության հաստատած տեղե
րի քանակին համապատասխան։ 

� �ՀՀ կառավարության 2020 թվականի դեկտեմբերի 10-ի N 
2008-Լ որոշմամբ հաստատվել է «2020 թվականի սեպտեմ
բերի 27-ից Ադրբեջանի Հանրապետության կողմից Արցախի 
Հանրապետության դեմ սանձազերծված պատերազմի ըն
թացքում մարտական գործողությունների մասնակից սովո

րողների, ինչպես նաև պատերազմի ընթացքում մարտական 
գործողությունների մասնակից անձանց սովորող երեխանե
րի և սովորող ամուսնու ուսման վարձի փոխհատուցման մի
ջոցառումը հաստատելու մասին» որոշում, հավելված, 3-րդ 
կետ

«Բարձրագույն և հետբուհական մասնագիտական կրթության 
մասին» ՀՀ օրենքի 6-րդ հոդված, 4-րդ մաս 

Ո՞վ կարող է օգտվել ուսման վարձի ամբողջական փոխհա
տուցման հնարավորությունից։ 

 �Այն անձը, ով՝ 
•	� մասնակցել է 2020թ. սեպտեմբերի 27-ից Ադրբեջանի 

Հանրապետության կողմից Արցախի Հանրապետության 
դեմ սանձազերծված ռազմական գործողություններին, 

•	 ում օրինական ներկայացուցիչը (ծնող, որդեգրող կամ 
խնամակալ) մասնակցել է 2020թ. սեպտեմբերի 27-ից 
Ադրբեջանի Հանրապետության կողմից Արցախի Հանրա
պետության դեմ սանձազերծված ռազմական գործողու
թյուններին,

•	 ում ամուսինը մասնակցել է 2020թ. սեպտեմբերի 27-ից 
Ադրբեջանի Հանրապետության կողմից Արցախի Հանրա
պետության դեմ սանձազերծված ռազմական գործողու
թյուններին:

� �ՀՀ կառավարության 2020 թվականի դեկտեմբերի 10-ի 
N 2008-Լ որոշմամբ հաստատվել է «2020 թվականի սեպտեմ
բերի 27-ից Ադրբեջանի Հանրապետության կողմից Արցախի 
Հանրապետության դեմ սանձազերծված պատերազմի ըն
թացքում մարտական գործողությունների մասնակից սովո
րողների, ինչպես նաև պատերազմի ընթացքում մարտական 
գործողությունների մասնակից անձանց սովորող երեխաների 
և սովորող ամուսնու ուսման վարձի փոխհատուցման միջո
ցառումը հաստատելու մասին» որոշում, հավելված, 2-րդ կետ



15

մ
ա

ս
ն

ա
կ

ց
ա

ծ

Ի՞նչ փաստաթուղթ և ի՞նչ գործընթաց է անհրաժեշտ արտո
նությունից օգտվելու համար։

 �Մարտական գործողություններին մասնակցությունը զինված 
ուժերի կազմում հավաստվում է Հայաստանի Հանրապետու
թյան  պաշտպանության նախարարության զորակոչային և 
զորահավաքային համալրման ծառայության կամ ծառայու
թյան՝ քաղաքացու զինվորական հաշվառման վայրի տարած
քային ստորաբաժանման (զինվորական կոմիսարիատ) կող
մից տրամադրված տեղեկանքի միջոցով կամ զինվորական 
հաշվառման գրքույկում համապատասխան նշմամբ, իսկ այլ 
զորքերի կազմում՝ համապատասխան լիազոր պետական 
մարմնի կողմից տրամադրված տեղեկանքի միջոցով՝ դիմում 
ներկայացնելուց հետո երեքշաբաթյա ժամկետում:
Շահառուն փոխհատուցում ստանալու վերաբերյալ դիմումը և 
համապատասխան տեղեկանքը և այլ փաստաթղթեր (ամուս
նության կամ ծննդյան վկայական) ու դրանց պատճենները 
ներկայացնում է ուսումնական հաստատությանը: 
Բնօրինակները պատճենների հետ համեմատելուց հետո վե
րադարձվում են:

 � �ՀՀ կառավարության 2020 թվականի դեկտեմբերի 10-ի N 
2008-Լ որոշմամբ հաստատվել է «2020 թվականի սեպտեմ
բերի 27-ից Ադրբեջանի Հանրապետության կողմից Արցախի 
Հանրապետության դեմ սանձազերծված պատերազմի ըն
թացքում մարտական գործողությունների մասնակից սովո
րողների, ինչպես նաև պատերազմի ընթացքում մարտական 
գործողությունների մասնակից անձանց սովորող երեխա
ների և սովորող ամուսնու ուսման վարձի փոխհատուցման 
միջոցառումը հաստատելու մասին» որոշում, հավելված, կե
տեր 6,7 

Արդյոք սոցիալական փաթեթից օգտվող շահառուի իրա
վունքը դադարո՞ւմ է զինվորական պարտականությունները 
կատարելու ժամանակահատվածում։

  �Ոչ։ Սոցիալական փաթեթի շահառուի սոցիալական փաթեթից 
օգտվելու իրավունքը չի դադարեցվում, և սոցիալական փա
թեթի գումարները շարունակվում են փոխանցվել  սոցիալա
կան փաթեթի շահառուին՝
1)	 զինվորական հաշվառման պարտականություններ կա

տարելու, վարժական հավաքների, զինվորական վար
ժանքների, զորավարժությունների մասնակցելու կամ զո
րահավաքային զինվորական ծառայության զորակոչվելու 
ժամանակահատվածում,

2)	 որպես զինվորական ծառայության մեջ չգտնվող անձ (կա
մավորական)՝ կամավորական հիմունքներով Հայաստա
նի Հանրապետության, ինչպես նաև Հայաստանի Հանրա
պետության կամ պաշտպանության ոլորտում պետական 
լիազոր մարմնի հետ ռազմական փոխօգնության պայ
մանագրերի հիման վրա այլ երկրների պաշտպանության 
մարտական գործողություններին մասնակցելու ժամանա
կահատվածում:


�	� Հայաստանի Հանրապետության կառավարության 2012 

թվականի դեկտեմբերի 27-ի «Սոցիալական փաթեթի հատ
կացման կարգը և փաթեթի մեջ մտնող ծառայությունների 
բովանդակությունը հաստատելու, Հայաստանի Հանրապե
տության կառավարության 2011 թվականի դեկտեմբերի 29-ի 
N 1917-Ն և N 1923-Ն, ինչպես նաև 2012 թվականի ապրիլի 
19-ի N 594-Ն որոշումներն ուժը կորցրած ճանաչելու մա
սին» N 1691-Ն որոշման 1-ին հավելվածի 4-րդ կետի 9-րդ 
ենթակետ 

ՍՈՑԻԱԼԱԿԱՆ ԱՅԼ ԱՋԱԿՑՈՒԹՅՈՒՆ

2020 Թ. ՍԵՊՏԵՄԲԵՐԻ 27-ԻՑ  
ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ  

ԱԴՐԲԵՋԱՆԻ ՍԱՆՁԱԶԵՐԾԱԾ  
ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻՆ

ՎԻՐԱՎՈՐՈՒՄ ՍՏԱՑԱԾ
զինծառայողների և կամավորագրված անձանց 
իրավունքները, սոցիալական աջակցությունն  

ու արտոնությունները

Ովքե՞ր ունեն անվճար հիմունքներով վերականգնողական 
բժշկական օգնություն ստանալու իրավունք։

 �Պետության կողմից երաշխավորված անվճար և արտոնյալ 
պայմաններով վերականգնողական բժշկական օգնություն և 
սպասարկում տրամադրվում է՝ զինծառայողներին, հաշման
դամության զինվորական կենսաթոշակ ստացող նախկին 
զինծառայողներին, զինծառայության ընթացքում ստացած 
խեղման, վնասվածքի, հիվանդության պատճառով զորացր
ված անձանց, ովքեր բժշկասոցիալական փորձաքննության 
արդյունքում հաշմանդամ չեն ճանաչվել (հիվանդանոցային 
բժշկական օգնություն և սպասարկում՝ բժշկասոցիալական 
փորձաքննության ոլորտում իրավասու պետական մարմնի 
կողմից կազմված վերականգնողական անհատական ծրագ
րի շրջանակներում), զինծառայության ընթացքում ստացած 
խեղման, վնասվածքի, հիվանդության պատճառով զորացր
ված անձանց՝ բուժման սկզբից 3 ամսվա ընթացքում, մինչև 
բժշկասոցիալական փորձաքննության ուղեգրումը։

  �Իրավական հիմքը. «Հայաստանի Հանրապետության կառա
վարության 2013 թվականի հուլիսի 25–ի N 806–Ն Կառավա
րության որոշում և «Հայաստանի Հանրապետության կառա
վարության 2013 թվականի հուլիսի 25–ի N 806–Ն որոշման 
մեջ լրացումներ կատարելու մասին» կառավարության 2022 
թվականի մարտի 17–ի N 339–Ն որոշում

Արդյոք անձինք, ովքեր զորացրվել են զինծառայության 
ընթացքում ստացած խեղման, վնասվածքի կամ հիվան
դության պատճառով, սակայն հաշմանդամ չեն ճանաչվել, 
ունե՞ն անվճար բուժօգնության իրավունք։ 

ԲՈՒԺՕԳՆՈՒԹՅԱՆ ԵՎ ԲՈՒԺՍՊԱՍԱՐԿՄԱՆ ՀԱՐՑԵՐ

 �Այո։ Զինծառայության ընթացքում ստացած խեղման, վնաս
վածքի, հիվանդության պատճառով զորացրված անձինք, ով
քեր բժշկասոցիալական փորձաքննության արդյունքում հաշ
մանդամ չեն ճանաչվել, պետության կողմից երաշխավորված 
անվճար և արտոնյալ պայմաններով բժշկական օգնություն և 
սպասարկում ստանալու իրավունք ունեն (հիվանդանոցային 
բժշկական օգնություն և սպասարկում՝ բժշկասոցիալական 
փորձաքննության ոլորտում իրավասու պետական մարմնի 
կողմից կազմված վերականգնողական անհատական ծրագ
րի շրջանակներում):


  �ՀՀ կառավարության 2004 թվականի մարտի 4-ի N 318-Ն 

որոշում։

Արդյոք վիրավորում ստացած զինծառայողներն ու կամա
վորներն անվճար հիմունքներով դեղորայք ստանալու իրա
վունք ունե՞ն։

 �Այո։ 2020 թվականի սեպտեմբերի 27-ին Ադրբեջանի Հան
րապետության կողմից Արցախի Հանրապետությունում սան
ձազերծած պատերազմի ընթացքում վիրավորում ստացած 
անձինք՝ զինծառայողները և ոչ զորահավաքային զորակոչով 
պատերազմի մասնակիցներն (կամավորներ) ընդգրկված են 
անվճար դեղորայք ստանալու իրավունք ունեցող շահառու
ների խմբում։

 �Հայաստանի Հանրապետության կառավարության 2019 թվա
կանի մայիսի 30-ի N 642-Ն կառավարության որոշում և «Հա
յաստանի Հանրապետության կառավարության 2019 թվակա
նի մայիսի 30-ի N 642-Ն որոշման մեջ լրացումներ կատա
րելու մասին» կառավարության 2020 թվականի դեկտեմբերի 
4-ի  N 1980-Ն որոշում

Արդյոք զինծառայողները և նրանց ընտանիքի անդամներն 
անվճար բժշկական օգնության իրավունք ունե՞ն։ 

 �Այո։ Զինծառայողները, ինչպես նաև նրանց ընտանիքնե
րի անդամները Հայաստանի Հանրապետության պետական 
բյուջեի միջոցների հաշվին ապահովվում են որակյալ բժշկա
կան օգնությամբ՝ համապատասխան գերատեսչական ռազ
մաբժշկական հաստատություններում:

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մաս 1

Արդյոք հնարավո՞ր է, որ զինծառայողները և նրանց ընտա
նիքի անդամներն անվճար բժշկական օգնություն ստանան 
գերատեսչական ռազմաբժշկական հաստատություններից 
դուրս այլ բժշկական հաստատություններում։

 �Այո, սակայն ոչ բոլոր դեպքերում ու ընդհանուր կարգով։ 
Այլ բժշկական հաստատություններում զինծառայողները և 
նրանց ընտանիքների անդամները բժշկական օգնություն և 
սպասարկում ստանում են միայն Հայաստանի Հանրապետու
թյան կառավարության սահմանած կարգով: 

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մաս 2, ՀՀ կառավարության 
2004 թվականի մարտի 4-ի N 318-Ն և 2013 թ. հուլիսի 25-ի N 
806-Ն, 2016 թ. ապրիլի 21-ի N 410-Ն որոշումներ

Իսկ հնարավո՞ր է, որ զինծառայողները և նրանց ընտանիքի 
անդամներն այդ հաստատություններում երկարաժամկետ 
վերականգնողական բուժում ստանան։

  �Այո, սակայն Հայաստանի Հանրապետության պաշտպանու
թյան մարտական գործողություններին մասնակցելիս կամ 
հակառակորդի հետ շփման գծում մարտական հերթապա
հություն կամ հատուկ առաջադրանք կամ ծառայողական 
պարտականություններ կատարելիս վնասվածք կամ խեղում 
կամ դրանց հետևանքով հիվանդություն ստացած զինծա

ռայողներն օգտվում են Հայաստանի Հանրապետության պե
տական բյուջեի միջոցների հաշվին երկարաժամկետ վերա
կանգնողական ծրագրերից՝ միայն Հայաստանի Հանրապե
տության կառավարության սահմանած կարգով:


  �«Զինվորական ծառայության և զինծառայողի կարգավի

ճակի մասին» ՀՀ օրենք, հոդված 64, մասեր 2, 5, ՀՀ կա
ռավարության 2004 թվականի մարտի 4-ի N 318-Ն և 2013 
թ. հուլիսի 25-ի N 806-Ն 

Ովքե՞ր իրավունք ունեն և ո՞ր դեպքում է հնարավոր բուժում 
ստանալ արտերկրում։

 �Եթե զինծառայողը վնասվածք, խեղում կամ դրանց հետևան
քով հիվանդություն է ստացել՝
•	 կա՛մ Հայաստանի Հանրապետության պաշտպանության 

մարտական գործողություններին մասնակցելիս, 
•	 կա՛մ հակառակորդի հետ շփման գծում մարտական հեր

թապահություն, 
•	 կա՛մ հատուկ առաջադրանք կատարելիս, 
•	 կա՛մ ծառայողական պարտականություններ կատարելիս 
•	 և միևնույն ժամանակ անհնար է նրանց բուժումը (հետա

զոտությունը) Հայաստանի Հանրապետության տարած
քում գործող բժշկական օգնություն և սպասարկում իրա
կանացնող հաստատություններում,

•	 ապա նա օգտվում է Հայաստանի Հանրապետության պե
տական բյուջեի միջոցների հաշվին օտարերկրյա պետու
թյունում բուժում ստանալու (հետազոտություն անցնելու) 
իրավունքից։ 

  �«Զինվորական ծառայության և զինծառայողի կարգավիճա
կի մասին» ՀՀ օրենք, հոդված 64, մասեր 3,5, ՀՀ Կառավա
րության 2016 թ. ապրիլի 21-ի N 410-Ն որոշում

Ո՞ւմ պետք է դիմի անձը, եթե արտերկրում բուժումը կազմա
կերպելու անհրաժեշտություն կա։

 �Ընդհանրապես, օտարերկրյա պետություն զինծառայողին 
բուժման (հետազոտության) ուղարկելու գործընթացն իրա
կանացվում է համապատասխան պետական մարմնի նա
խաձեռնությամբ կամ զինծառայողի, կամ նրա ծնողի, կամ 
ամուսնու, կամ զավակի, կամ Հայաստանի Հանրապետու
թյան օրենքով սահմանված կարգով լիազորված անձի (այ
սուհետ՝ դիմումատու)՝ համապատասխան պետական մարմ
նի ղեկավարին (տվյալ պարագայում՝ ՀՀ պաշտպանության 
նախարար) ներկայացրած դիմումի հիման վրա:

Դիմումի հետ միասին ներկայացվում են՝
•	 զինծառայողի վնասվածքի, խեղման կամ դրանց հետ

ևանքով ծագած հիվանդության վերաբերյալ բժշկական 
փաստաթղթերը (եթե դրանք առկա են)՝ զինծառայողի հի
վանդության բուժման (հետազոտության) ընթացքի, զին
ծառայողի առողջական վիճակի վերաբերյալ բժշկական 
փաստաթղթերը, օտարերկրյա պետության բժշկական 
կազմակերպությունից էլեկտրոնային կամ այլ եղանակով 
ստացված գրավոր տեղեկատվությունը զինծառայողի 
բուժման (հետազոտության) ձևերի, ժամկետների և բուժ
ման (հետազոտության) համար անհրաժեշտ ծախսերի 
մասին,

•	 օտարերկրյա պետություն զինծառայողին բուժման (հե
տազոտության) ուղարկելու դեպքում նրան ուղեկցող ան
ձի վերաբերյալ տվյալները.
•	 Հայաստանի Հանրապետության տարածքում գործող 

բանկում բացված բանկային հաշվի համարը:

  �ՀՀ կառավարության 2016 թ. ապրիլի 21-ի թիվ 410-Ն որոշում, 
հավելված, մասեր 4, 5, 7

Ովքե՞ր են համարվում զինծառայողի, ինչպես նաև զոհված 
(մահացած) զինծառայողի ընտանիքի անդամ։

 �Վերոնշյալ կարգավորումների իմաստով զինծառայողի ըն
տանիքի անդամ են համարվում՝

1) ամուսինը (կինը) և 18 տարին չլրացած երեխաները.
2)	 անգործունակ ճանաչված կամ մինչև 26 տարեկան ուսա

նող կամ 18 տարեկան և դրանից բարձր տարիքի հաշման
դամություն ունեցող զավակները, եթե հաշմանդամություն 
ունեցող են ճանաչվել մինչև իրենց 18 տարին լրանալը.

3)	 ծնողները.
4)	 զինծառայողի, նախկին զինծառայողի, ինչպես նաև զոհ

ված (մահացած) զինծառայողի խնամքի տակ գտնվող՝ 
18 տարին չլրացած կամ անգործունակ ճանաչված կամ 
մինչև 26 տարեկան ուսանող կամ 18 տարեկան և դրա
նից բարձր տարիքի հաշմանդամություն ունեցող քույրը և 
եղբայրը, եթե հաշմանդամ են ճանաչվել մինչև իրենց 18 
տարին լրանալը: Քույրը և եղբայրը համարվում են զին
ծառայողի, նախկին զինծառայողի, ինչպես նաև զոհված 
(մահացած) զինծառայողի խնամքի տակ գտնվող, եթե 
օրենքով սահմանված կարգով սահմանվել է խնամակա
լություն, և նրանց ծնողներն ունեն աշխատանքային գոր
ծունեությամբ զբաղվելու կարողության 3-րդ աստիճանի 
սահմանափակում:

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մաս 6

ՄԱՐՏԱԿԱՆ ԳՈՐԾՈՂՈՒԹՅՈՒՆՆԵՐԻ  
ԺԱՄԱՆԱԿ ԿԱՄ ԱՅԼ  

ՀԱՆԳԱՄԱՆՔՆԵՐՈՒՄ ՍՏԱՑԱԾ  
ՎՆԱՍՎԱԾՔԻ, ԽԵՂՄԱՆ ԿԱՄ ՁԵՌՔ  

ԲԵՐԱԾ ՀԻՎԱՆԴՈՒԹՅԱՆ ՊԱՏՃԱՌՈՎ 

ՀԱՇՄԱՆԴԱՄՈՒԹՅՈՒՆ  
ՁԵՌՔ ԲԵՐԱԾ

նախկին զինծառայողների և կամավորագրված 
անձանց իրավունքները, սոցիալական  
աջակցությունն ու արտոնությունները

ԱՇԽԱՏԱՆՔԱՅԻՆ ԵՎ ԶԲԱՂՎԱԾՈՒԹՅԱՆ ՀԱՐՑԵՐ

Արդյոք պետությունն ունի՞ որևէ պարտավորություն հաշ
մանդամություն ունեցող և տարիքային կենսաթոշակի իրա
վունք տվող՝ տարիքը չլրացած անձի աշխատանքի տեղա
վորման բնագավառում։

� �Այո։ Անկախ սեփականության ձևից՝ կազմակերպությունների 
համար պետությունը սահմանվում է աշխատատեղերի պար
տադիր ապահովման նորմատիվ (քվոտա)՝ հաշմանդամու
թյուն ունեցող և տարիքային կենսաթոշակի իրավունք տվող՝ 
տարիքը չլրացած անձի աշխատանքի տեղավորման համար:

 �«Զբաղվածության մասին» ՀՀ օրենքի 20-րդ հոդված, մաս 2

ԿՐԹՈՒԹՅՈՒՆ ՍՏԱՆԱԼՈՒ ԵՐԱՇԽԻՔՆԵՐ 

Օրենսդրությունն ի՞նչ արտոնություններ է տրամադրում 
կրթություն ստանալու բնագավառում հաշմանդամություն 
ունեցող նախկին զինծառայողներին։ 

� �Պետությունը երաշխավորում է ժամկետային պարտադիր 
զինվորական ծառայության ժամանակ ծառայողական պար
տականությունները կատարելիս 1-ին կամ 2-րդ խմբի հաշ
մանդամության զինվորական կենսաթոշակի իրավունք ունե
ցող նախկին զինծառայողների ընդունելությունը։ 
Ընդունելությունը կատարվում է ընդհանուր մրցույթից 
դուրս, առանձին մրցույթով։ Քննությունները դրական միա
վորներով հանձնելու դեպքում նշված անձինք իրավունք են 
ստանում Հայաստանի Հանրապետության պետական բյու
ջեի միջոցների հաշվին ստանալ Հայաստանի Հանրապե
տության կառավարության սահմանած ցանկում ընդգրկված 
Հայաստանի Հանրապետությունում հավատարմագրված ու
սումնական հաստատություններ՝ Կառավարության սահմա
նած կարգով:

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 67

Ի՞նչ փաստաթղթի հիման վրա է հնարավոր կյանքի կոչել 
հաշմանդամություն ունեցող նախկին զինծառայողների 
կրթական վերոնշյալ իրավունքը։ 

� �Քննությունները դրական միավորներով հանձնելու դեպքում 
Հայաստանի Հանրապետության պետական բյուջեի միջոց
ների հաշվին մրցույթից դուրս ընդունվում են ժամկետային 
զինվորական ծառայության պարտականությունները կատա
րելիս հաշմանդամ դարձած քաղաքացիները՝ համաձայն ՀՀ 
պաշտպանության նախարարության, ՀՀ կառավարությանն 

առընթեր Ոստիկանության և Ազգային անվտանգության ծա
ռայության տված տեղեկանքների:

  �ՀՀ կառավարության 2012 թվականի ապրիլի 26-ի «Հայաս
տանի Հանրապետության պետական և ոչ պետական բարձ
րագույն ուսումնական հաստատություններ ընդունելության 
(ըստ բակալավրի կրթական ծրագրի) կարգը հաստատելու 
և Հայաստանի Հանրապետության կառավարության 2011 
թվականի ապրիլի 28-ի N 686-Ն որոշումն ուժը կորցրած 
ճանաչելու մասին» N 597-Ն որոշմամբ հաստատված հավել
ված, կետ 105

Արդյոք հաշմանդամություն ունեցող կամ հաշմանդամ 
ազատամարտիկ ծնող ունեցող ուսանողներն օգտվո՞ւմ են 
ուսման վարձի արտոնություններից և որո՞նք են դրանք։

� �Այո։ Բարձրագույն ուսումնական հաստատությունը վճարովի 
համակարգում սովորող ուսանողական համակազմի առն
վազն տասը տոկոսին՝ ուսանողների վարձավճարներից գո
յացած բյուջեի առնվազն յոթ տոկոսի չափով, իր միջոցների 
հաշվին՝ հիմք ընդունելով բարձր առաջադիմությունը և սոցի
ալական խումբը, իրականացնում է ուսանողական նպաստի 
ձևով ուսման վարձի մասնակի փոխհատուցում 1-ին կամ 2-րդ 
խմբի հաշմանդամ, այդ թվում՝ հաշմանդամ ազատամարտիկ 
ծնող ունեցող ուսանողներին՝ առնվազն 30 տոկոս: 

  �Հայաստանի Հանրապետության «Բարձրագույն և հետբու
հական մասնագիտական կրթության մասին» ՀՀ օրենքի 6-րդ 
հոդվածի 4.1 մասի 6-րդ կետ

ԲՈՒԺՕԳՆՈՒԹՅԱՆ ԵՎ ԲՈՒԺՍՊԱՍԱՐԿՄԱՆ ՀԱՐՑԵՐ

Բուժում

Արդյոք զինհաշմանդամներն ունե՞ն անվճար բժշկական օգ
նության իրավունք։

 

� �Այո։ Հաշմանդամության զինվորական կենսաթոշակի իրա
վունք ունեցող նախկին զինծառայողները Հայաստանի 
Հանրապետության պետական բյուջեի միջոցների հաշվին 
ապահովվում են որակյալ բժշկական օգնությամբ՝ համա
պատասխան գերատեսչական ռազմաբժշկական հաստա
տություններում:
Այս կանոնը վերաբերում է նաև զինծառայողներին և նրանց 
ընտանիքի անդամներին, երկարամյա ծառայության զինվո
րական կենսաթոշակ ստացող նախկին զինծառայողներին, 
զինվորական ծառայության ընթացքում ձեռք բերած հիվան
դության կամ ստացած խեղման կամ վնասվածքի պատճա
ռով զոհված (մահացած) զինծառայողի ընտանիքի անդամ
ներին։  

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մասեր 1, 5

Արդյոք հնարավո՞ր է, որ զինհաշմանդամներն անվճար բժշ
կական օգնություն ստանան գերատեսչական ռազմաբժշ
կական հաստատություններից դուրս այլ բժշկական հաս
տատություններում։ 

� �Այո, սակայն ոչ բոլոր դեպքերում և ոչ ընդհանուր կարգով։ Այլ 
բժշկական հաստատություններում զինհաշմանդամները բժշ
կական օգնություն և սպասարկում ստանում են միայն Հա
յաստանի Հանրապետության կառավարության սահմանած 
կարգով: 

Այս կանոնը վերաբերում է նաև զինծառայողներին և նրանց 
ընտանիքի անդամներին, երկարամյա ծառայության զինվո
րական կենսաթոշակ ստացող նախկին զինծառայողներին, 
զինվորական ծառայության ընթացքում ձեռք բերած հիվան
դության կամ ստացած խեղման կամ վնասվածքի պատճա
ռով զոհված (մահացած) զինծառայողի ընտանիքի անդամ
ներին։  

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մասեր 2, 5, ՀՀ կառավարու
թյան 2004 թվականի մարտի 4-ի N 318-Ն և 2013 թ. հուլիսի 
25-ի N 806-Ն, 2016 թ. ապրիլի 21-ի N 410-Ն որոշումներ

Իսկ հնարավո՞ր է, որ զինհաշմանդամներն այդ հաստատու
թյուններում երկարաժամկետ վերականգնողական բուժում 
ստանան։

� �Այո, սակայն Հայաստանի Հանրապետության պաշտպանու
թյան մարտական գործողություններին մասնակցելիս կամ 
հակառակորդի հետ շփման գծում մարտական հերթապահու
թյուն կամ հատուկ առաջադրանք կամ ծառայողական պար
տականություններ կատարելիս վնասվածք կամ խեղում կամ 
դրանց հետևանքով հիվանդություն ստացած զինծառայող
ներն օգտվում են Հայաստանի Հանրապետության պետական 
բյուջեի միջոցների հաշվին երկարաժամկետ վերականգնո
ղական ծրագրերից՝ միայն Հայաստանի Հանրապետության 
կառավարության սահմանած կարգով:
Այս կանոնը վերաբերում է նաև զինծառայողներին և նրանց 
ընտանիքի անդամներին, երկարամյա ծառայության զինվո
րական կենսաթոշակ ստացող նախկին զինծառայողներին, 
զինվորական ծառայության ընթացքում ձեռք բերած հիվան
դության կամ ստացած խեղման կամ վնասվածքի պատճառով 
զոհված (մահացած) զինծառայողի ընտանիքի անդամներին։  

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մասեր 2, 5, ՀՀ կառավարու

թյան 2004 թվականի մարտի 4-ի N 318-Ն և 2013 թ. հուլիսի 
25-ի N 806-Ն, 2016 թ. ապրիլի 21-ի N 410-Ն որոշումներ

Ովքե՞ր իրավունք ունեն և ո՞ր դեպքում է հնարավոր բուժում 
ստանալ արերկրում։

 �Եթե զինծառայողը վնասվածք, խեղում կամ դրանց հետևան
քով հիվանդություն է ստացել՝
•	 կա՛մ Հայաստանի Հանրապետության պաշտպանության 

մարտական գործողություններին մասնակցելիս, 
•	 կա՛մ հակառակորդի հետ շփման գծում մարտական հեր

թապահություն, 
•	 կա՛մ հատուկ առաջադրանք, 
•	 կա՛մ ծառայողական պարտականություններ կատարելիս 

և միևնույն ժամանակ անհնար է նրանց բուժումը (հետա
զոտությունը) Հայաստանի Հանրապետության տարած
քում գործող բժշկական օգնություն և սպասարկում իրա
կանացնող հաստատություններում,

•	 ապա նա օգտվում է Հայաստանի Հանրապետության պե
տական բյուջեի միջոցների հաշվին օտարերկրյա պետու
թյունում բուժում ստանալու (հետազոտություն անցնելու) 
իրավունքից։ 
Այս կանոնը վերաբերում է նաև երկարամյա ծառայության 
կամ հաշմանդամության զինվորական կենսաթոշակ ստա
ցող նախկին զինծառայողներին, զինվորական ծառայու
թյան ընթացքում ձեռք բերած հիվանդության կամ ստա
ցած խեղման կամ վնասվածքի պատճառով զոհված (մա
հացած) զինծառայողի ընտանիքի անդամներին։  

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մասեր 3,5, ՀՀ կառավարու
թյան 2004 թվականի մարտի 4-ի N 318-Ն և 2013 թ. հուլիսի 
25-ի N 806-Ն, 2016 թ. ապրիլի 21-ի N 410-Ն որոշումներ 

Ովքե՞ր են համարվում զինծառայողի, ինչպես նաև զոհված 
(մահացած) զինծառայողի ընտանիքի անդամ։

 �Վերոնշյալ կարգավորումների իմաստով զինծառայողի, ինչ
պես նաև զոհված (մահացած) զինծառայողի ընտանիքի ան
դամ են համարվում՝
1)	 ամուսինը (կինը) և 18 տարին չլրացած երեխաները.
2)	 անգործունակ ճանաչված կամ մինչև 26 տարեկան ուսա

նող կամ 18 տարեկան և դրանից բարձր տարիքի հաշման
դամություն ունեցող զավակները, եթե հաշմանդամություն 
ունեցող են ճանաչվել մինչև իրենց 18 տարին լրանալը.

3)	 ծնողները.
4)	 զինծառայողի, նախկին զինծառայողի, ինչպես նաև զոհ

ված (մահացած) զինծառայողի խնամքի տակ գտնվող՝ 18 
տարին չլրացած կամ անգործունակ ճանաչված կամ մինչև 
26 տարեկան ուսանող կամ 18 տարեկան և դրանից բարձր 
տարիքի հաշմանդամություն ունեցող քույրը և եղբայրը, 
եթե հաշմանդամ են ճանաչվել մինչև իրենց 18 տարին 
լրանալը: Քույրը և եղբայրը համարվում են զինծառայողի, 
նախկին զինծառայողի, ինչպես նաև զոհված (մահացած) 
զինծառայողի խնամքի տակ գտնվող, եթե օրենքով սահ
մանված կարգով սահմանվել է խնամակալություն և նրանց 
ծնողներն ունեն աշխատանքային գործունեությամբ զբաղ
վելու կարողության 3-րդ աստիճանի սահմանափակում:

  �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 64, մաս 6

Դեղորայք

Կա՞ն արդյոք արտոնություններ հաշմանդամություն ունե
ցող անձանց համար դեղեր ստանալու բնագավառում։ 

 �Այո։ 1-ին և 2-րդ խմբի հաշմանդամություն ունեցող անձանց 
հիվանդության դեպքում դեղերը հատկացվում են դրանց ար
ժեքի լրիվ փոխհատուցմամբ, իսկ 3-րդ խմբի հաշմանդամու
թյուն ունեցող անձանց հիվանդության դեպքում մասնակի 
փոխհատուցմամբ՝ 50 տոկոս զեղչով:

 �«Հայաստանի Հանրապետության կառավարության 2019 թվա
կանի մայիսի 30-ի N 642-Ն որոշում, 1-ին հավելված

Հանգիստ

Ի՞նչ արտոնություններ կան զինհաշմանդամների համար 
հանգիստը կազմակերպելու բնագավառում։

 �ՀՀ պաշտպանության նախարարության, ազգային անվտանգու
թյան, ոստիկանության մարմինների ենթակայությամբ հանգս
տյան տներ գործելու դեպքում հաշմանդամության զինվորա
կան կենսաթոշակի իրավունք ունեցող անձինք օգտվում են այդ 
հանգստյան տներում հանգիստն անցկացնելու իրավունքից՝ 
համապատասխան պետական կառավարման մարմնի ղեկա
վարի հրամանով սահմանված կարգով և պայմաններով:

  �Զինվորական ծառայության և զինծառայողի կարգավիճակի 
մասին» ՀՀ օրենքի 66-րդ հոդված, 3-րդ մաս

ՖԻՆԱՆՍԱԿԱՆ ԱՋԱԿՑՈՒԹՅՈՒՆ

Հաշմանդամության զինվորական կենսաթոշակ

Ո՞ր դեպքում է նշանակվում հաշմանդամության զինվորա
կան կենսաթոշակ։

 �Հաշմանդամության զինվորական կենսաթոշակ նշանակվում 
է բժշկասոցիալական փորձաքննություն իրականացնող իրա
վասու պետական   մարմնի կողմից հաշմանդամ ճանաչված 
զինծառայողին, եթե իրավասու պետական  մարմինը զինվո
րական ծառայության ընթացքում կամ զինվորական ծառայու
թյունից սահմանված կարգով արձակվելուց հետո սահմանել է 
(որոշել է) զինվորական ծառայության հետ հաշմանդամության 
(հիվանդության, խեղման, վնասվածքի) պատճառական կապ: 

  �«Պետական կենսաթոշակների մասին» ՀՀ օրենք, հոդված 20, 
մաս 1

Ի՞նչ չափով է հաշվարկվում հաշմանդամության զինվորա
կան կենսաթոշակը։ 



 �Հաշմանդամության զինվորական կենսաթոշակի չափը հաշ
վարկվում է՝
1)	 առաջին խմբի հաշմանդամի համար՝ ամսական դրամա

կան բավարարման և սննդի փոխհատուցման գումարի 70 
տոկոսի չափով, սակայն օրենսդրությամբ սահմանված 
հիմնական կենսաթոշակի 150 տոկոսից ոչ պակաս.

2)	 երկրորդ խմբի հաշմանդամի համար՝ ամսական դրամա
կան բավարարման և սննդի փոխհատուցման գումարի 60 
տոկոսի չափով, սակայն օրենսդրությամբ սահմանված 
հիմնական կենսաթոշակի 110 տոկոսից ոչ պակաս.

3)	 երրորդ խմբի հաշմանդամի համար՝ ամսական դրամա
կան բավարարման և սննդի փոխհատուցման գումարի 40 
տոկոսի չափով, սակայն օրենսդրությամբ սահմանված 
հիմնական կենսաթոշակի 75 տոկոսից ոչ պակաս:

Պարտադիր ժամկետային զինվորական ծառայության շար
քային կազմի զինծառայողի հաշմանդամության զինվորա
կան կենսաթոշակի չափը կազմում է վերը սահմանված՝ կեն
սաթոշակի նվազագույն չափի մեկուկեսապատիկը:

  «Պետական կենսաթոշակների մասին» ՀՀ օրենք, հոդված 21

Արդյոք զինվորական ծառայության տևողությունը որևէ 
առնչություն ունի՞ զինվորական ծառայության հաշմանդա
մության կենսաթոշակի նշանակման հետ։

 �Ոչ։ Հաշմանդամության զինվորական  կենսաթոշակ նշանակ
վում է անկախ զինվորական ծառայության տևողությունից՝ 
հաշմանդամության ամբողջ ժամանակահատվածի համար:

  �«Պետական կենսաթոշակների մասին» ՀՀ օրենք, հոդված 20, 
մասեր 2, 3

Արդյո՞ք հաշմանդամության զինվորական կենսաթոշակի 
իրավունք ունեն անձինք, ովքեր հատուցում են ստանում 
«ՀՀ պաշտպանության ժամանակ զինծառայողների կյան
քին կամ առողջությանը պատճառված վնասների հատուց
ման մասին» ՀՀ օրենքի համաձայն։

 �Ոչ։ Եթե անձինք ունեն «Հայաստանի Հանրապետության 
պաշտպանության ժամանակ զինծառայողների կյանքին կամ 
առողջությանը պատճառված վնասների հատուցման մասին» 
օրենքի համաձայն հատուցում ստանալու իրավունք, ապա 
նրանց նկատմամբ չի կիրառվում հաշմանդամության զինվո
րական կենսաթոշակի դրույթները։ 



հ
ա

շմ
ա

ն
դ

ա
մ

ո
ւթ

յո
ւն

 ձ
ե

ռ
ք

 բ
ե

ր
ա

ծ

36

Հաշմանդամության զինվորական կենսաթոշակի իրավունքը 
ձեռք է բերվում նշված օրենքի համաձայն հատուցման գու
մարի վճարումը դադարեցնելուց հետո։

 �«Պետական կենսաթոշակների մասին» ՀՀ օրենք, հոդված 20, 
մաս 4

Առողջությանը պատճառված վնասների հատուցում

Ո՞ր դեպքերում է զինհաշմանդամներին տրամադրվում 
առողջությանը պատճառված վնասի հատուցում Զինծա
ռայողների ապահովագրության հիմնադրամի կողմից։ 

 �Զինծառայողների ապահովագրության հիմնադրամի կող
մից հատուցում տրամադրվում է, եթե զինծառայողը 1֊ին և 
2-րդ խմբի հաշմանդամ է ճանաչվել Հայաստանի Հանրա
պետության պաշտպանության մարտական գործողություն
ներին մասնակցելու կամ հակառակորդի հետ շփման գծում 
մարտական հերթապահության կամ հատուկ առաջադրանք 
կատարելու ժամանակ կամ հակառակորդի նախահարձակ 
գործողության հետևանքով ստացած վնասվածքի կամ խեղ
ման հետևանքով: 

 �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 
4, մաս 1, կետ 2, մաս 3

Զինծառայության 1-ին խմբի հաշմանադամություն ձեռք բե
րելու դեպքում զինծառայողների առողջությանը պատճառ
ված վնասների ի՞նչ հատուցում է նախատեսված։

 �Եթե զինծառայողն առաջին խմբի հաշմանդամություն է ձեռք 
բերել 2017 թվականի հունվարի 1-ից հետո՝ 
•	 Հայաստանի Հանրապետության պաշտպանության մար

տական գործողություններին մասնակցելու, 
•	 կա՛մ հակառակորդի հետ շփման գծում մարտական հեր

թապահության, 
•	 կա՛մ հատուկ առաջադրանք կատարելու ժամանակ, 
•	 կա՛մ հակառակորդի նախահարձակ գործողության հե

տևանքով, 
•	 ապա նրա առողջության պատճառված վնասների հատուցու

մը կատարվում է հետևյալ նվազագույն չափերով և կարգով՝
ա. պայմանագրային կամ զորահավաքային կամ պարտա

դիր զինվորական ծառայության կամ պահեստազո
րային պատրաստության շրջանակներում իրականաց
վող միջոցառումներին ներգրավված սպայական կազ
մի զինծառայողին՝ 82,000,000 դրամ, որից 10,000,000 
դրամը վճարվում է միանվագ, իսկ մնացած գումարը՝ 
ամսական 300 հազար դրամ՝ 20 տարվա ընթացքում.

բ.  պայմանագրային կամ զորահավաքային զինվորական 
ծառայության կամ պահեստազորային պատրաստու
թյան շրջանակներում իրականացվող միջոցառումնե
րին ներգրավված ենթասպայական և շարքային կազ
մերի զինծառայողին կամ տարածքային պաշտպանու
թյանը ներգրավված կամ կամավորագրված անձին՝ 
70,000,000 դրամ, որից 10,000,000 դրամը վճարվում է 
միանվագ, իսկ մնացած գումարը՝ ամսական 250 հա
զար դրամ՝ 20 տարվա ընթացքում.

գ. պարտադիր զինվորական ծառայության կրտսեր են
թասպայական և շարքային կազմերի զինծառայողին՝ 
58,000,000 դրամ, որից 10,000,000 դրամը վճարվում է 
միանվագ, իսկ մնացած գումարը՝ ամսական 200 հա
զար դրամ՝ 20 տարվա ընթացքում։ 

Եթե Հատուցման դեպքը տեղի ունենալու օրվա դրությամբ զին
ծառայողն ունի երեք կամ ավելի՝ 18 տարին չլրացած երեխաներ 
կամ 23 տարին չլրացած առկա ցերեկային ուսուցմամբ սովորող 
զավակներ կամ 18 տարեկան կամ դրանից բարձր տարիքի հաշ
մանդամ զավակներ, եթե նրանք հաշմանդամ են ճանաչվել մինչև 
18 տարին լրանալը, ապա օրենքով սահմանված կարգով վճարվող 
ամսական հավասար վճարին ավելացվում է ամսական լրացուցիչ 
100 հազար դրամ:

Հատուցման դեպք չի համարվում այն դեպքը, երբ զինծառայո
ղի հաշմանդամ դառնալն իր կողմից կատարված կանխամտածված 
օրինազանցության հետևանք է:

  �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 
4, մաս 1, կետ 2, մաս 3

Զինծառայության 2-րդ խմբի հաշմանադամություն ձեռք բե
րելու դեպքում զինծառայողների առողջությանը պատճառ
ված վնասների ի՞նչ հատուցում է նախատեսված։ 

 �Եթե զինծառայողը երկրորդ խմբի հաշմանդամություն է ձեռք 
բերել 2017 թվականի հունվարի 1-ից հետո՝
•	 Հայաստանի Հանրապետության պաշտպանության մար

տական գործողություններին մասնակցելու, 
•	 կա՛մ հակառակորդի հետ շփման գծում մարտական հեր

թապահության, 
•	 կա՛մ հատուկ առաջադրանք կատարելու ժամանակ, 
•	 կա՛մ հակառակորդի նախահարձակ գործողության հե

տևանքով, 
•	 ապա նրա առողջության պատճառված վնասների հատուցու

մը կատարվում է հետևյալ նվազագույն չափերով և կարգով՝
ա.	պայմանագրային կամ զորահավաքային կամ պար

տադիր զինվորական ծառայության կամ պահեստազո

րային պատրաստության շրջանակներում իրականաց
վող միջոցառումներին ներգրավված  սպայական կազ
մի զինծառայողին՝ 53.000.000 դրամ, որից 5.000.000 
դրամը վճարվում է միանվագ, իսկ մնացած գումարը՝ 
ամսական 200 հազար դրամ՝ 20 տարվա ընթացքում.

բ.	 պայմանագրային կամ զորահավաքային զինվորական 
ծառայության կամ պահեստազորային պատրաստու
թյան շրջանակներում իրականացվող միջոցառումնե
րին ներգրավված ենթասպայական և շարքային կազ
մերի զինծառայողին կամ կամավորագրված անձին՝ 
41.000.000 դրամ, որից 5.000.000 դրամը վճարվում է 
միանվագ, իսկ մնացած գումարը՝ ամսական 150 հա
զար դրամ՝ 20 տարվա ընթացքում.

գ.	 պարտադիր զինվորական ծառայության կրտսեր են
թասպայական և շարքային կազմերի զինծառայողի 
2-րդ խմբի հաշմանդամության դեպքում՝ 29.000.000 
դրամ, որից 5.000.000 դրամը վճարվում է միանվագ, 
իսկ մնացած գումարը՝ ամսական 100 հազար դրամ՝ 20 
տարվա ընթացքում:


Եթե Հատուցման դեպքը տեղի ունենալու օրվա դրությամբ 
զինծառայողն ունի երեք կամ ավելի՝ 18 տարին չլրացած երե
խաներ կամ 23 տարին չլրացած առկա ցերեկային ուսուցմամբ 
սովորող զավակներ կամ 18 տարեկան կամ դրանից բարձր 
տարիքի հաշմանդամ զավակներ, եթե նրանք հաշմանդամ 
են ճանաչվել մինչև 18 տարին լրանալը, ապա օրենքով սահ
մանված կարգով վճարվող ամսական հավասար վճարին 
ավելացվում է ամսական լրացուցիչ 100 հազար դրամ:

Հատուցման դեպք չի համարվում այն դեպքը, երբ զինծա
ռայողի հաշմանդամ դառնալն իր կողմից կատարված կան
խամտածված օրինազանցության հետևանք է:

  �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 
4, մաս 1, կետ 2, մաս 3

Պարգևավճար

Արդյոք պարգևավճար ստանալու իրավունք ունե՞ն հաշման
դամության զինվորական կենսաթոշակի իրավունք ունեցող 
նախկին զինվորականները։

 �Այո։ Պարգևավճարները տարբերվում են ըստ հաշմանդամու
թյուն ձեռք բերելու հիմքի/դեպքի։ 
Այսպես. 

Ամենամսյա պարգևավճար ստանալու իրավունք ունեն 
հաշմանդամության զինվորական կենսաթոշակ ստանալու 
իրավունք ունեցող նախկին զինծառայողները՝
ա.	Հայաստանի Հանրապետության պաշտպանության ժա

մանակ կամ համապատասխան մարմիններում ծառայո
ղական պարտականությունները կատարելու կամ հակա
ռակորդի հետ շփման գծում մարտական հերթապահու
թյան կամ հատուկ առաջադրանք կատարելու կամ հա
կառակորդի նախահարձակ գործողության  հետևանքով 
հաշմանդամ դարձած անձինք` հետևյալ չափերով՝

1-ին խմբի հաշմանդամը՝ 55000 դրամ,
2-րդ խմբի հաշմանդամը՝ 48000 դրամ,
3-րդ խմբի հաշմանդամը՝ 36000 դրամ.

բ.	 համապատասխան մարմիններում զինվորական ծառա
յության ընթացքում հաշմանդամ դարձած անձինք՝ հե
տևյալ չափերով՝

1-ին խմբի հաշմանդամը՝ 19000 դրամ,
2-րդ խմբի հաշմանդամը՝ 17000 դրամ,
3-րդ խմբի հաշմանդամը՝ 15000 դրամ:

Պարգևավճար չի նշանակվում, եթե զինծառայողն առաջին 
կամ երկրորդ խմբի հաշմանդամությունը ստացել է «Հայաս
տանի Հանրապետության պաշտպանության ժամանակ զին
ծառայողների կյանքին կամ առողջությանը պատճառված 
վնասների հատուցման մասին» Հայաստանի Հանրապետու

թյան օրենքով սահմանված հատուցման դեպքի՝ 2017 թվա
կանի հունվարի 1-ից հետո տեղի ունեցած մարտական գոր
ծողությունների հետևանքով:

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, հավելվածի 5-րդ կետ, 3-րդ 
և 4-րդ ենթակետեր

Միանվագ դրամական աջակցություն

Ի՞նչ միանվագ դրամական աջակցության իրավունք ունի 
հաշմանդամության զինվորական կենսաթոշակի իրավունք 
ունեցող անձինք։ 

 �Եթե նախկին զինծառայողի համար ՀՀ բժշկասոցիալական 
փորձաքննության (ԲՍՓ) գործակալության տարածքային մար
մինների կողմից սահմանվել է զինծառայողի հաշմանդամու
թյուն՝ հիմնված զինծառայողի ստացած վնասվածքի, խեղման 
կամ ձեռք բերած հիվանդության պատճառական կապի վերա
բերյալ ՀՀ պաշտպանության նախարարության կենտրոնական 
ռազմաբժշկական հանձնաժողովի (ԿՌԲՀ) կողմից ընդունված 
որոշման/եզրակացության վրա, ապա այդ անձն ունի միան
վագ դրամական աջակցություն ստանալու իրավունք՝
1)	 առաջին խմբի հաշմանդամին՝ 500.000 դրամ,
2)	 երկրորդ խմբի հաշմանդամին՝ 400.000 դրամ,
3)	 երրորդ խմբի հաշմանդամին՝ 300.000 դրամ:

 �ՀՀ կառավարության 2006 թ. մարտի 2-ի «Բժշկասոցիալական 
փորձաքննության իրականացման կարգը հաստատելու մա
սին» N 276-Ն որոշում, ՀՀ կառավարության 2018 թվականի 
օգոստոսի 9-ի N 916-Ն որոշում

Արդյոք հնարավո՞ր են դեպքեր, երբ անձը չստանա վերոն
շյալ միանվագ դրամական աջակցությունը։ 

 �Այո։ Եթե անձն ունի «Հայաստանի Հանրապետության պաշտ
պանության ժամանակ զինծառայողների կյանքին կամ 
առողջությանը պատճառված վնասների հատուցման մասին» 
օրենքի համաձայն հատուցում ստանալու իրավունք, ապա 
նրա նկատմամբ չի կիրառվում վերոնշյալ միանվագ դրամա
կան աջակցության դրույթները։ 
Դրամական աջակցություն ստանալու իրավունքից չի օգտ
վում նաև այն զինծառայողը, որի զոհվելը (մահանալը) կամ 
աշխատունակության կորուստը նրա կողմից կատարված 
կանխամտածված օրինազանցության հետևանք է:

 �ՀՀ կառավարության 2018 թվականի օգոստոսի 9-ի N 916-Ն 
որոշում, հավելված 1, մաս 4

Ի՞նչ իրադարձությունների պարագայում է հաշմանդամու
թյան զինվորական կենսաթոշակի իրավունք ունեցող նախ
կին զինծառայողը հավելյալ միանվագ դրամական աջակ
ցություն ստանում։

 �Հաշմանդամության զինվորական կենսաթոշակի իրավունք 
ունեցող նախկին զինծառայողներին տարեկան մեկ անգամ 
կարող է վճարվել 100.000 դրամի չափով միանվագ դրամա
կան օգնություն հետևյալ դեպքերում.
1)	 հաշմանդամ զինծառայողի ամուսնության,
2)	 տարերային աղետի հետևանքով հաշմանդամ զինծա

ռայողի սեփականության իրավունքով պատկանող գույ
քին վնաս պատճառվելու,

3)	 հաշմանդամ զինծառայողի կամ նրա ընտանիքի անդամի 
երկարատև հիվանդության,

4)	 հաշմանդամ զինծառայողի ընտանիքի անդամի մահվան 
դեպքերում:

 �«Զինվորական ծառայության և զինծառայողի կարգավիճակի 
մասին» ՀՀ օրենքի 63-րդ հոդված, մաս 10

Հարկային արտոնություններ

Արդյոք կա՞ որևէ հարկային արտոնություն հաշմանդամու
թյան ունեցող զինվորականների համար։ 

 �Այո։ Փոխադրամիջոցների գույքահարկից ազատվում են պե
տական սոցիալական ապահովության մարմիններից արտո
նյալ պայմաններով ավտոմեքենաներ ստացած հաշմանդամ
ները՝ այդ ավտոմեքենաների մասով։
Շահութահարկով հարկման բազայի որոշման նպատակով 
շահութահարկ վճարողների համար եկամուտ չեն համարվում 
բանկերում և վարկային կազմակերպություններում հաշվառ
ված՝ ռազմական դրության ժամանակահատվածում իրակա
նացվող ռազմական գործողությունների հետևանքով զոհ
ված, հաշմանդամ դարձած կամ անհայտ կորած ֆիզիկական 
անձի, նրա ամուսնու, համատեղությամբ ապրող զավակի 
կամ համատեղությամբ ապրող ծնողի նկատմամբ ձևավոր
ված ու Կառավարության լիազորած մարմնի և Հայաստանի 
Հանրապետության կենտրոնական բանկի համատեղ հաս
տատած կարգի համաձայն անհուսալի ճանաչված՝ հարկման 
նպատակով համախառն եկամտից նվազեցված ակտիվները 
(ներառյալ՝ վարկի և այլ գումարները, մինչև դրանց անհուսա
լի ճանաչվելը և անհուսալի ճանաչվելուց հետո հաշվարկված 
տոկոսները, տույժերը և (կամ) տուգանքները)՝ դրանք ներելու 
դեպքում։ 
Շահութահարկով հարկման բազայի որոշման նպատակով 
շահութահարկ վճարողների համար եկամուտ չեն համար
վում նաև ռազմական դրության ժամանակահատվածում 
իրականացվող ռազմական գործողությունների հետևանքով 
զոհված, հաշմանդամ դարձած կամ անհայտ կորած անհատ 
ձեռնարկատիրոջը կամ նոտարին, նրա՝ անհատ ձեռնարկա
տեր կամ նոտար համարվող ամուսնուն, համատեղությամբ 
ապրող զավակին կամ համատեղությամբ ապրող ծնողին ռե
զիդենտ կազմակերպություն համարվող բանկերի կամ վար
կային կազմակերպությունների կողմից ներվող պարտավո

րությունները (ներառյալ՝ վարկի և այլ գումարները, դրանց 
գծով հաշվարկված տոկոսների, տույժերի և (կամ) տուգանք
ների գումարները):
Զոհված զինծառայողների ընտանիքների անդամների և 
հաշմանդամ դարձած զինծառայողների՝ Հայաստանի Հան
րապետության օրենսդրության համաձայն ստացվող միան
վագ վճարներն ազատվում են եկամտահարկից, քանի որ 
դրանք համարվում են նվազեցվող եկամուտներ։
Ֆիզիկական անձի եկամուտները, որոնք առաջացել են ռազ
մական դրության ժամանակահատվածում իրականացվող 
ռազմական գործողությունների հետևանքով զոհված, հաշ
մանդամ դարձած կամ անհայտ կորած ֆիզիկական անձին, 
նրա ամուսնուն, համատեղությամբ ապրող զավակին կամ 
համատեղությամբ ապրող ծնողին ռեզիդենտ կազմակեր
պություն համարվող բանկերի կամ վարկային կազմակեր
պությունների տված վարկի գումարների ներման արդյուն
քում ևս ազատվում են հարկումից։ 

 �ՀՀ հարկային օրենսգիրք, 245, 1-ին կետ, մաս 1, հոդված 108, 1֊
ին կետ, մասեր 23, 24, 147-րդ հոդված, 1-ին կետ, 8 և 40 մասեր

Ավանդներ

Արդյոք կա՞ որևէ արտոնություն հաշմանդամության ունե
ցող զինվորականների համար ավանդների վերադարձման 
բնագավառում։

 �Հայաստանի Հանրապետության պաշտպանության մարտա
կան գործողություններին մասնակցելու հետևանքով հաշ
մանդամ դարձած անձինք օգտվում են նախկին ԽՍՀՄ խնայ
բանկի ՀԽՍՀ հանրապետական բանկում մինչև 1993 թվակա
նի հունիսի 10-ը ներդրված դրամական ավանդների դիմաց 
փոխհատուցում ստանալու իրավունքից :

 �ՀՀ կառավարության 2014 թ. ապրիլի 23-ի N 460-Ն որոշմամբ 
հաստատված 1-ին հավելված, 1-ին կետ, 2-րդ ենթակետ



Կոմունալ ծախսեր

Արդյոք կա ՞որևէ արտոնություն հաշմանդամության ունե
ցող զինվորականների համար կոմունալ ծախսերի բնագա
վառում։

 �Այո։ Հաշմանդամության զինվորական կենսաթոշակ ստա
ցող նախկին զինծառայողներն օգտվում են ջրահեռացման և 
աղբահանության վարձերը 50 տոկոս զեղչով վճարելու իրա
վունքից:

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 71, 2-րդ մաս 

ԳՅՈՒՂԱՑԻԱԿԱՆ ՏՆՏԵՍՈՒԹՅՈՒՆՆԵՐԻՆ  
ԱՋԱԿՑՈՒԹՅՈՒՆ

 �Այո։ Պետական աջակցության ծրագիրը ենթադրում է փոքր 
և միջին ջերմատնային տնտեսությունների ներդրման համար 
ծախսերի փոխհատուցման կառուցակարգ։ 
Այսպես՝ փոքր և միջին ջերմատնային տնտեսությունների 
ներդրման համար խթանվում է հողային հարստացված զանգ
վածով կամ հիդրոպոնիկ եղանակներով, թաղանթապատ 300-
600 քառ. մ արտադրական տարածքով թունելային և 800-3000 
քառ.մ արտադրական տարածքով միաթռիչք (միագագաթ) 
կամ բազմաթռիչք (բազմագագաթ) ջերմատների կառուցումը։
Ներկայացված ջերմատների կառուցման և տեխնոլոգիական 
ապահովման համար տրամադրվում է ծախսերի փոխհատու
ցում հետևյալ չափով՝
•	 միաշերտ կամ երկշերտ պոլիէթիլենային թաղանթով 300-

600 քառ. մ արտադրական տարածքով թունելային ջերմա
տուն հողային հարստացված զանգվածով կառուցման և 
տեխնոլոգիական ապահովման նպատակով՝ զինվորական 
ծառայության պարտականությունների կատարման ժամա
նակ մարտական հերթապահության կամ գործողություննե
րի իրականացման արդյունքում հաշմանդամ դարձած քա
ղաքացիների համար՝ 1 քառ. մ-ի հաշվով՝ 6000 դրամ,

•	 պոլիէթիլենային թաղանթով 800-3000 քառ. մ արտադրա
կան տարածքով միաթռիչք կամ բազմաթռիչք ջերմատուն՝ 
հողային հարստացված զանգվածով կառուցման և տեխ
նոլոգիական ապահովման նպատակով՝ զինվորական ծա
ռայության պարտականությունների կատարման ժամանակ 
մարտական հերթապահության կամ գործողությունների 
իրականացման արդյունքում հաշմանդամ դարձած քաղա
քացիների համար՝ 1 քառ. մ-ի հաշվով՝ 12 000 դրամ,

Արդյոք զինհաշմանդամներն արտոնություններ ունե՞ն փոքր 
և միջին ջերմատնային տնտեսությունների ներդրման պե
տական աջակցության ծրագրում։ 

•	 պոլիէթիլենային թաղանթով 800-3000 քառ. մ արտադրա
կան տարածքով միաթռիչք կամ բազմաթռիչք ջերմատուն՝ 
մշակության հիդրոպոնիկ եղանակով, կառուցման և տեխ
նոլոգիական ապահովման նպատակով՝ զինվորական ծա
ռայության պարտականությունների կատարման ժամանակ 
մարտական հերթապահության կամ գործողությունների 
իրականացման արդյունքում հաշմանդամ դարձած քաղա
քացիների համար՝ 1 քառ. մ-ի հաշվով՝ 15 000 դրամ:

 �ՀՀ կառավարության 2019 թվականի նոյեմբերի 14-ի N 1612-Լ 
որոշում, հավելված, մասեր 21, 23 

Արդյոք զինհաշմանդամներն արտոնություններ ունե՞ն ին
տենսիվ այգեգործության զարգացման, արդիական տեխ
նոլոգիաների ներդրման և ոչ ավանդական բարձրարժեք 
մշակաբույսերի արտադրության խթանման պետական 
աջակցության ծրագրում։

 �Այո։ Պետական աջակցության ծրագիրը ենթադրում է Հա
յաստանի Հանրապետությունում ինտենսիվ այգեգործության 
զարգացման, արդիական տեխնոլոգիաների ներդրման և ոչ 
ավանդական բարձրարժեք մշակաբույսերի արտադրության 
խթանման պետական աջակցության 2021-2023 թվականնե
րի ծրագրի իրականացման նպատակով անձանց վարկերի 
տոկոսադրույքների մասնակի սուբսիդավորման և ծախսերի 
փոխհատուցման կառուցակարգ։ 
Այս բնագավառում վարկերի տոկոսադրույքների սուբսիդա
վորումն իրականացվում է այնպիսի չափաքանակով, որ զին
վորական ծառայության պարտականությունների կատարման 
ժամանակ մարտական հերթապահության կամ գործողու
թյունների իրականացման արդյունքում հաշմանդամ դարձած 
քաղաքացիներին վարկը տրամադրվի 0% տոկոսադրույքով։ 
Այս ծրագրի շրջանակում առանց այգեհիմնման 0.5-10 հա 
ոռոգման արդիական համակարգերի ներդրման համար զին
վորական ծառայության պարտականությունների կատարման 
ժամանակ մարտական հերթապահության կամ գործողու

թյունների իրականացման արդյունքում հաշմանդամ դարձած 
քաղաքացիներին՝ 25 %-ը, որը 1 հա-ի հաշվով չպետք է գերա
զանցի ծախսերի առավելագույն սահմանաչափերի 25 %-ը։
Առանց այգեհիմնման յուրաքանչյուր շահառուի համար սահ
մանված 1 հա ոռոգման արդիական համակարգի ներդրման 
ընդհանուր ծախսի առավելագույն սահմանաչափը կաթի
լային համակարգի դեպքում 2.5 մլն դրամ է, անձրևացման 
համակարգերի դեպքում՝ 2.6 մլն դրամ, ջրավազանների կա
ռուցման դեպքում՝ 2.0 մլն դրամ (1 հա տարածքի ոռոգման 
հաշվով):

 �Հայաստանի Հանրապետությունում ինտենսիվ այգեգործու
թյան զարգացման, արդիական տեխնոլոգիաների ներդրման 
և ոչ ավանդական բարձրարժեք մշակաբույսերի արտադրու
թյան խթանման պետական աջակցության 2021-2023 թվա
կանների ծրագիրը հաստատելու և Հայաստանի Հանրա
պետության կառավարության 2019 թվականի մարտի 29-ի N 
361-Լ, 2019 թվականի ապրիլի 4-ի N 362-Լ և 2019 թվականի 
մարտի 7-ի N 212-Լ որոշումներն ուժը կորցրած ճանաչելու 
մասին ՀՀ կառավարության 3 հունիսի 2021 թվականի N 927-Լ 
որոշում, Հավելված (Հայաստանի Հանրապետությունում ին
տենսիվ այգեգործության զարգացման, արդիական տեխնո
լոգիաների ներդրման եվ ոչ ավանդական բարձրարժեք մշա
կաբույսերի արտադրության խթանման պետական աջակցու
թյան 2021-2023 թվականների Ծրագիր) մաս 19, 23 (11) 24 (15)

Արդյոք զինհաշմանդամներն արտոնություններ ունե՞ն «Փոքր 
և միջին «խելացի» անասնաշենքների կառուցման կամ վե
րակառուցման և դրանց տեխնոլոգիական ապահովման պե
տական աջակցության» ծրագրում

 �Այո։ Կենդանիների պահվածքի, կերակրման և գենետիկ նե
րուժի լիարժեք դրսևորման հետ կապված խնդիրները լուծե
լու նպատակով պետությունը խթանում է անկապ բոքսային 
պահվածքով անասնաշենքերի կառուցումը կամ վերակառու
ցումը և դրանց տեխնոլոգիական ապահովումը։

Այս անասնաշենքերի կառուցման, վերակառուցման և տեխ
նոլոգիական ապահովման համար տրամադրվում է փոխհա
տուցում հետևյալ չափերով՝

•	 Մոդել 1 (130-280 քառակուսի մետր արտադրական տարած
քով, որը նախատեսված է անկապ պահվածքով առնվազն 10-
15 գլուխ կենդանու համար։ Կառուցման և տեխնոլոգիական 
ապահովման համար ծախսերը գնահատվում են շուրջ 11 մլն 
դրամ)՝ զինվորական ծառայության պարտականությունների 
կատարման ժամանակ մարտական հերթապահության կամ 
գործողությունների իրականացման արդյունքում հաշման
դամ դարձած քաղաքացիների համար՝ 7.7 մլն դրամ.

•	 Մոդել 2 (281-450 քառակուսի մետր արտադրական տարած
քով, որը նախատեսված է անկապ պահվածքով առնվազն 
20-25 գլուխ կենդանու համար: Կառուցման և տեխնոլոգի
ական ապահովման համար ծախսերը գնահատվում են 
շուրջ 23 մլն դրամ)՝   զինվորական ծառայության պարտա
կանությունների կատարման ժամանակ մարտական հեր
թապահության կամ գործողությունների իրականացման 
արդյունքում հաշմանդամ դարձած քաղաքացիների համար՝ 
16.1 մլն դրամ.

•	 Մոդել 3 (451 և ավելի քառակուսի մետր արտադրական տա
րածքով, որը նախատեսված է անկապ պահվածքով առնվազն 
40-45 գլուխ կենդանու համար: Կառուցման և տեխնոլոգիա
կան ապահովման համար ծախսերը գնահատվում են շուրջ 35 
մլն դրամ)՝ զինվորական ծառայության պարտականություննե
րի կատարման ժամանակ մարտական հերթապահության կամ 
գործողությունների իրականացման արդյունքում հաշմանդամ 
դարձած քաղաքացիների համար՝ 24.5 մլն դրամ։

 �Փոքր և միջին «խելացի» անասնաշենքերի կառուցման կամ 
վերակառուցման և դրանց տեխնոլոգիական ապահովման 
պետական աջակցության ծրագիրը հաստատելու մասին ՀՀ 
կառավարության 4 ապրիլի 2019 թվականի N 369-Լ որոշմամբ 
հաստատված Փոքր և միջին «խելացի» անասնաշենքերի կա
ռուցման կամ վերակառուցման և դրանց տեխնոլոգիական 
ապահովման պետական աջակցության ծրագիր, մասեր 20, 
23 (1,2,3)

ԲՆԱԿԱՐԱՆԱՅԻՆ ԱՋԱԿՑՈՒԹՅՈՒՆ

Բնակարան ձեռք բերելու բնագավառում ի՞նչ արտոնու
թյուններ ունեն հաշմանդամության ունեցող նախկին զին
ծառայողները։

 �Առաջին կամ երկրորդ խմբի հաշմանդամության զինվորա
կան կենսաթոշակի իրավունք ունեցող նախկին զինծա
ռայողները, որոնք՝
•	 համապատասխանաբար կենսաթոշակի իրավունք ձեռք 

բերելու օրվա դրությամբ Հայաստանի Հանրապետության 
տարածքում չունեն սեփականության իրավունքով բնակե
լի տարածություն

•	 կամ Հայաստանի Հանրապետության տարածքում ունեն 
սեփականության իրավունքով բնակելի տարածություն, 
որը, սակայն, 4-րդ աստիճանի վթարային է և քանդման 
ենթակա, 

•	 ինչպես նաև 1-ին խմբի հաշմանդամության զինվորական 
կենսաթոշակի իրավունք ունեցող նախկին զինծառայող
ները, որոնք՝ 

Հայաստանի Հանրապետության տարածքում ունեն սեփա
կանության իրավունքով բնակելի տարածություն, սակայն 
նախկին զինծառայողի և նրա ընտանիքի յուրաքանչյուր ան
դամի մասով բնակելի տարածության բնակելի մակերեսը 
կազմում է 5.5 քառակուսի մետրից պակաս՝ հաշվառվում են 
որպես բնակարանային պայմանների բարելավման կարիք 
ունեցող, և նրանց սեփականության իրավունքով անհատույց 
հատկացվում է բնակարան, կամ բնակարան ձեռք բերելու 
համար ստանում են անհատույց պետական ֆինանսական 
աջակցություն՝ Հայաստանի Հանրապետության կառավարու
թյան սահմանած կարգով և չափերով: 
Պետք է ընդգծել, որ բնակարանային պայմանների բարե
լավման կարիք ունեցող չեն համարվում այն անձինք, որոնք 
զինծառայողի՝ 1-ին կամ 2-րդ խմբի հաշմանդամության զին
վորական կենսաթոշակի իրավունք ունեցող ճանաչվելու օր

վանից առաջ՝ հինգ տարվա ընթացքում օտարել են սեփա
կանության իրավունքով իրենց պատկանող բնակելի տարա
ծությունները կամ փոխել են սեփականության իրավունքով 
իրենց պատկանող բնակելի տարածությունների օգտագործ
ման նպատակային նշանակությունը կամ զինծառայողի՝ 1-ին 
կամ 2-րդ խմբի հաշմանդամության զինվորական կենսաթո
շակի իրավունք ունեցող ճանաչվելու կամ զոհվելու (մահա
նալու) օրվա դրությամբ բնակվում են օրենքով սահմանված 
կարգով պետական գրանցում չստացած բնակելի տարածու
թյունում կամ օրենքով սահմանված կարգով ժառանգության 
բացումից հետո բնակելի տարածության նկատմամբ ունեն 
ժառանգական իրավունք, սակայն չեն հրաժարվել իրենց հա
սանելիք բնակելի տարածության նկատմամբ ժառանգության 
իրավունքից:

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 65, 4-րդ մաս, ՀՀ կառավարու
թյան 2018 թվականի դեկտեմբերի 6-ի «Հայաստանի Հանրա
պետության պաշտպանության նախարարության համակար
գի՝ առաջին կամ երկրորդ խմբի հաշմանդամության զինվո
րական կենսաթոշակի իրավունք ունեցող նախկին զինծա
ռայողների և զոհված (մահացած) զինծառայողների ընտա
նիքների բնակարանային ապահովության կարգը և չափերը 
սահմանելու մասին» N 1419-Ն որոշում 

Արդյոք ընտանիքի անդամների կարգավիճակը որևէ կերպ 
ազդո՞ւմ է 1-ին և 2-րդ խմբի զինհաշմանդամություն ունեցող 
անձանց բնակարանային ապահովում ստանալու իրավուն
քի վրա։

 �Այո։ Վերոգրյալ անձանց սեփականության իրավունքով ան
հատույց բնակարան հատկացնելիս կամ բնակարան ձեռք 
բերելու համար անհատույց պետական ֆինանսական աջակ
ցություն տրամադրելիս հաշվի են առնվում նաև նրանց ըն
տանիքի՝ նշված պայմանները բավարարող հետևյալ անդամ
ները.

1)	 ամուսինը (կինը) և 18 տարին չլրացած երեխաները.
2)	 անգործունակ ճանաչված կամ մինչև 26 տարեկան ուսա

նող կամ 18 տարեկան և դրանից բարձր տարիքի հաշ
մանդամություն ունեցող զավակները, եթե հաշմանդա
մություն ունեցող են ճանաչվել մինչև իրենց 18 տարին 
լրանալը.

3)	 հաշմանդամության զինվորական կենսաթոշակի իրա
վունք ունեցող նախկին զինծառայողի հետ նույն հասցե
ում հաշվառված ծնողները.

4)	 զինծառայողի, հաշմանդամության զինվորական կեն
սաթոշակի իրավունք ունեցող նախկին զինծառայողի 
խնամքի տակ գտնվող՝ 18 տարին չլրացած կամ անգոր
ծունակ ճանաչված կամ մինչև 26 տարեկան ուսանող 
կամ 18 տարեկան և դրանից բարձր տարիքի հաշմանդա
մություն ունեցող քույրը և եղբայրը, եթե հաշմանդամ են 
ճանաչվել մինչև իրենց 18 տարին լրանալը: Քույրը և եղ
բայրը համարվում են զինծառայողի, հաշմանդամության 
զինվորական կենսաթոշակի իրավունք ունեցող նախկին 
զինծառայողի, ինչպես նաև զոհված (մահացած) զինծա
ռայողի խնամքի տակ գտնվող, եթե օրենքով սահման
ված կարգով սահմանվել է խնամակալություն և նրանց 
ծնողներն ունեն աշխատանքային գործունեությամբ 
զբաղվելու կարողության 3-րդ աստիճանի սահմանա
փակում:

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 65, 4-րդ մաս, ՀՀ կառավարու
թյան 2018 թվականի դեկտեմբերի 6-ի «Հայաստանի Հանրա
պետության պաշտպանության նախարարության համակար
գի՝ առաջին կամ երկրորդ խմբի հաշմանդամության զինվո
րական կենսաթոշակի իրավունք ունեցող նախկին զինծա
ռայողների և զոհված (մահացած) զինծառայողների ընտա
նիքների բնակարանային ապահովության կարգը և չափերը 
սահմանելու մասին» N 1419-Ն որոշում

Ինչպե՞ս է տեղի ունենում բնակարանային պայմանների բա
րելավման նպատակով հաշվառումը։

 �Բնակարանային պայմանների բարելավման նպատակով շա
հառուն դիմում է ներկայացնում իր հաշվառման վայրի հա
մայնքի ղեկավարին (Երևան քաղաքում՝ Երևանի քաղաքա
պետին)՝ համաձայն Կառավարության N 1419-Ն որոշմամբ 
սահմանված NN 1 և 2 ձևերի՝ դիմումին կցելով հետևյալ փաս
տաթղթերը՝
1)	 զինծառայողին հաշմանդամություն ունեցող ճանաչելու 

մասին բժշկասոցիալական փորձաքննություն իրականաց
նող իրավասու պետական մարմնի տված տեղեկանքը.

2)	 Հայաստանի Հանրապետության պաշտպանության նա
խարարության սոցիալական ապահովության խնդիրներ 
իրականացնող ստորաբաժանման կողմից տրված՝ Հա
յաստանի Հանրապետության պաշտպանության նախա
րարության համակարգի՝ 1-ին կամ 2-րդ խմբի հաշմանդա
մության զինվորական կենսաթոշակի իրավունք ունեցողի 
կամ զոհված (մահացած) զինծառայողի ընտանիքի ան
դամի կարգավիճակը հավաստող տեղեկանքը.

3)	 տեղեկանքներ բնակարանային պայմանների, ընտանիքի 
կազմի վերաբերյալ, որտեղ պետք է նշված լինեն բնակա
րանի սեփականատիրոջ, բնակարանի բնակելի մակերե
սի, սենյակների թվի, այդ հասցեում հաշվառված անձանց 
և նրանց ազգակցական կապի մասին տվյալներ (եթե ըն
տանիքի չափահաս անդամները հաշվառված են տար
բեր հասցեներում, ապա նմանօրինակ տեղեկանք պետք 
է ներկայացվի բոլորի հաշվառման վայրերից), բնակարա
նի և (կամ) բնակելի տան սեփականության վկայականի 
պատճենը.

4)	 Հայաստանի Հանրապետության անշարժ գույքի կա
դաստրի կոմիտեի տարածքային ստորաբաժանման և 
տեղեկատվական կենտրոնի կողմից տրված տեղեկատ
վությունը՝ շահառուների անվամբ Հայաստանի Հանրա
պետության տարածքում սեփականության իրավունքով 
բնակելի տարածություն ունենալու, ինչպես նաև զինծա

ռայողի՝ 1-ին կամ 2-րդ խմբի հաշմանդամություն զինվո
րական կենսաթոշակի իրավունք ունեցող ճանաչվելու 
կամ զոհվելու (մահանալու) օրվան նախորդող 5 տարվա 
ընթացքում սեփականության իրավունքով բնակելի տա
րածություն օտարելու վերաբերյալ.

5)	 շահառու չափահաս անձանց անձնագրերի պատճեննե
րը՝ հաշվառման էջերով, ամուսնության (ամուսնալուծու
թյան) և անչափահաս երեխաների ծննդյան վկայականնե
րի պատճենները, ուսումնառության և հաշմանդամություն 
ունենալու, խնամքի ներքո գտնվելու վերաբերյալ տեղե
կանքները:

Շահառուների ցուցակները հաստատում է համայնքի ղեկա
վարը (Երևան քաղաքում՝ Երևանի քաղաքապետը)։
Համայնքի ղեկավարը (Երևան քաղաքում՝ Երևանի քաղաքա
պետը) բնակարանային պայմանների բարելավման հաշվառ
ման է ընդունում այն շահառուներին, ովքեր զինծառայողի՝ 
1-ին կամ 2-րդ խմբի հաշմանդամության զինվորական կեն
սաթոշակի իրավունք ունեցող ճանաչվելու համար հիմք հան
դիսացող զինվորական ծառայության հետ պատճառական 
կապի վերաբերյալ իրավասու ռազմաբժշկական փորձաքն
նական մարմնի եզրակացության տրման կամ զինծառայո
ղի զոհվելու (մահանալու) օրվա դրությամբ հաշվառված են 
տվյալ բնակավայրում: 

 �ՀՀ կառավարության 2018 թվականի դեկտեմբերի 6-ի «Հա
յաստանի Հանրապետության պաշտպանության նախարա
րության համակարգի՝ առաջին կամ երկրորդ խմբի հաշման
դամության զինվորական կենսաթոշակի իրավունք ունեցող 
նախկին զինծառայողների և զոհված (մահացած) զինծա
ռայողների ընտանիքների բնակարանային ապահովության 
կարգը և չափերը սահմանելու մասին» N 1419-Ն որոշում, հա
վելված, 7-րդ, 10֊րդ մաս

Հնարավո՞ր է 1-ին և 2-րդ խմբի զինհաշմանդամություն ու
նեցող անձանց հանել բնակարանային պայմանների բարե
լավման նպատակով հաշվառումից։

 �Այո։ Շահառուները համայնքի ղեկավարի (Երևան քաղաքում՝ 
Երևանի քաղաքապետի) կողմից բնակարանային հաշվառու
մից հանվում են, եթե՝
1)	 բարելավվել են նրանց բնակարանային պայմանները, 

որի կապակցությամբ դադարել է նրանց բնակարանային 
ապահովության իրավունքը.

2)	 բնակարանային պայմանների բարելավման կարիք ու
նենալու մասին ներկայացվել են իրականությանը չհա
մապատասխանող տեղեկություններ, կամ ընդունվել է ոչ 
իրավաչափ վարչական ակտ.

3)	 վերացել է օրենքով սահմանված կարգով շահառու հա
մարվելու իրավական հիմքը.

4)	 հաշվառման վերցվելուց հետո հանվել են տվյալ համայն
քում մշտական հաշվառումից՝ բացառությամբ նախորդ 
հարցի պատասխանում (Կառավարության N 1419-Ն որոշ
ման 10֊րդ մաս) սահմանված դեպքերի.

5)	 նշված (Կառավարության N 1419-Ն որոշում) կարգի համա
ձայն ստացել են կամ ձեռք են բերել բնակարան:

Համայնքի ղեկավարը (Երևան քաղաքում՝ Երևանի քաղա
քապետը) բնակարանային հաշվառման ընդգրկելու դիմու
մը մերժելու կամ բնակարանային հաշվառումից հանելու 
վերաբերյալ ընդունված որոշման մասին գրավոր հայտ
նում է շահառուներին՝ պարզաբանելով ինչպես որոշման 
ընդունման հիմնավորումը, այնպես էլ որոշման հետ չհա
մաձայնելու դեպքում բողոքարկման կարգը:

 �ՀՀ կառավարության 2018 թվականի դեկտեմբերի 6-ի «Հա
յաստանի Հանրապետության պաշտպանության նախարա
րության համակարգի՝ առաջին կամ երկրորդ խմբի հաշման
դամության զինվորական կենսաթոշակի իրավունք ունեցող 
նախկին զինծառայողների և զոհված (մահացած) զինծա
ռայողների ընտանիքների բնակարանային ապահովության 

կարգը և չափերը սահմանելու մասին» N 1419-Ն որոշում, հա
վելված, 12-րդ, 14֊րդ մաս

Հիփոթեքային վարկավորման պետական նպատակային 
ծրագրի շահառու զինծառայողի հաշմանդամություն ձեռք 
բերելու դեպքում կա՞ արդյոք որևէ պետական աջակցություն։

 �Այո։ Բնակարան կամ բնակելի տուն ձեռք բերելու կամ բնա
կելի տուն կառուցելու նպատակով մատչելի և արտոնյալ 
պայմաններով երկարաժամկետ հիփոթեքային վարկավոր
ման պետական նպատակային ծրագրի շահառու զինծառայո
ղի զինվորական որևէ պատճառական կապով 1-ին կամ 2-րդ 
խմբի հաշմանդամություն ունեցող ճանաչվելու դեպքերում 
ՀՀ պետական բյուջեի հաշվին մարվում է հիփոթեքային վար
կի մայր գումարը՝ հետևյալ չափորոշիչներով.

1)	 Հայաստանի Հանրապետության պաշտպանության մարտա
կան գործողությունների կամ հակառակորդի հետ շփման 
գծում մարտական հերթապահության կամ հատուկ առաջադ
րանք կատարելու ժամանակ ստացած վնասվածքի, խեղման 
կամ առաջացած հիվանդության հետևանքով՝
ա.	1-ին խմբի հաշմանդամ դարձած զինծառայողին՝ հաշման

դամ ճանաչվելու օրվա դրությամբ հիփոթեքային վարկի 
չմարված գումարի 50 տոկոսը,

բ.	 2-րդ խմբի հաշմանդամ դարձած զինծառայողին՝ հաշման
դամ ճանաչվելու օրվա դրությամբ հիփոթեքային վարկի 
չմարված գումարի 40 տոկոսը.

2)	 ծառայողական պարտականությունները կատարելիս 
ստացած վնասվածքի, խեղման կամ առաջացած հիվան
դության հետևանքով՝

ա.	1-ին խմբի հաշմանդամ դարձած զինծառայողին՝ հաշման
դամ ճանաչվելու օրվա դրությամբ հիփոթեքային վարկի 
չմարված գումարի 30 տոկոսը,

բ.	 2-րդ խմբի հաշմանդամ դարձած զինծառայողին՝ հաշման
դամ ճանաչվելու օրվա դրությամբ հիփոթեքային վարկի 
չմարված գումարի 20 տոկոսը.

3)	 զինվորական ծառայության ընթացքում ստացած վնասված
քի, խեղման կամ առաջացած հիվանդության հետևանքով՝
ա.	1-ին խմբի հաշմանդամ դարձած զինծառայողին՝ հաշման

դամ ճանաչվելու օրվա դրությամբ հիփոթեքային վարկի 
չմարված գումարի 20 տոկոսը,

բ.	 2-րդ խմբի հաշմանդամ դարձած զինծառայողին՝ հաշման
դամ ճանաչվելու օրվա դրությամբ հիփոթեքային վարկի 
չմարված գումարի 15 տոկոսը։

Վարկավորման ծրագրի իրականացման ընթացքում զինծա
ռայողի՝ երկարամյա ծառայության կենսաթոշակի անցնելու 
կամ առողջական վիճակի պատճառով ծառայության համար 
ոչ պիտանի ճանաչվելու (եթե չի սահմանվում հաշմանդամու
թյուն) հիմքերով զինվորական ծառայությունից արձակվե
լու կամ 3-րդ խմբի հաշմանդամություն ունեցող ճանաչվելու 
դեպքերում Հայաստանի Հանրապետության պետական բյու
ջեի միջոցների հաշվին մարվում է հիփոթեքային վարկի մայր 
գումարը՝ համապատասխանաբար զինվորական ծառայու
թյունից արձակվելու կամ 3-րդ խմբի հաշմանդամություն ու
նեցող ճանաչվելու օրվա դրությամբ հիփոթեքային վարկի 
չմարված գումարի 10 տոկոսը:

 �ՀՀ կառավարության 2019 թվականի օգոստոսի 22-ի N 1091-Ն 
որոշում 

ՀՈՒՂԱՐԿԱՎՈՐՈՒԹՅԱՆ ԾԱԽՍԵՐԻ ՀԱՏՈՒՑՈՒՄ

Ի՞նչ աջակցություն է տրամադրում պետությունը հաշման
դամության զինվորական կենսաթոշակ ստացող նախկին 
զինծառայողի մահանալու դեպքում։ 

 �Հաշմանդամության զինվորական կենսաթոշակի իրավունք 
ունեցող զինծառայողների (ինչպես նաև զինվորական ծա
ռայությունից սահմանված կարգով արձակված և հետագա
յում մահացած զինծառայողների, որոնց մահվան պատճառը 
զինվորական ծառայության ընթացքում ստացած հիվանդու
թյունն է, վնասվածքը կամ խեղումը) մահվան դեպքում գե
րեզմանների բարեկարգման, տապանաքարերի պատրաստ
ման և տեղադրման հետ կապված ծախսերը հատուցվում են 
պետական բյուջեի հաշվին՝ 1.400.000 դրամ գումարի չափով։ 
Բացառություն են կազմում «Եռաբլուր» պանթեոնում և այլ եղ
բայրական գերեզմանոցներում հուղարկավորման դեպքերը։

 �«Զինվորական ծառայության և զինծառայողի կարգավիճա
կի մասին» ՀՀ օրենքի 69-րդ հոդված, ՀՀ կառավարության 
2018 թվականի օգոստոսի 9-ի N 916-Ն որոշմամբ սահման
ված 2-րդ հավելվածի 9-րդ կետ 

Իսկ եթե անձը չի համապատասխանում վերոգրյալ հատ
կանիշներին, սակայն ունի հաշմանդամության զինվորա
կան կենսաթոշակի իրավունք, որևէ այլ աջակցություն սահ
մանո՞ւմ է օրենսդրությունը։

 �Այո։ Ծառայությունից սահմանված կարգով արձակված, ինչ
պես նաև բժշկասոցիալական փորձաքննություն իրակա
նացնող իրավասու պետական մարմնի կողմից հաշմանդամ 
ճանաչված և կենսաթոշակի իրավունք ձեռք բերած, սակայն 
կենսաթոշակ նշանակելու համար չդիմած և ծառայությունից 
սահմանված կարգով արձակվելուց կամ հաշմանդամ ճա

նաչվելուց հետո՝ վեց ամսվա ընթացքում, մահացած նախ
կին զինծառայողի հուղարկավորությունը կատարած անձին 
նշանակվում և վճարվում է 200.000 դրամի չափով թաղման 
նպաստ։ 

 �«Պետական կենսաթոշակների մասին» Հայաստանի Հանրա
պետության օրենքի  44-րդ հոդված, ՀՀ կառավարության 2010 
թվականի դեկտեմբերի 30-ի N 1734-Ն որոշում

ԳԵՐՈՒԹՅԱՆ ՄԵՋ ԳՏՆՎՈՂ 

ԶԻՆԾԱՌԱՅՈՂՆԵՐԻ  
ԻՐԱՎՈՒՆՔՆԵՐԸ

Արդյոք պահպանվո՞ւմ է գերության մեջ գտնվող զինծա
ռայողի պաշտոնային դրույքաչափը։ 

 �Այո։ Գերության մեջ գտնվող զինծառայողի համար պաշ
տոնային դրույքաչափը պահպանվում է մինչև գերությունից 
ազատվելը: Ընդ որում՝ վճարումն իրականացվում է պետա
կան լիազոր մարմնի ղեկավարի հրամանով սահմանված 
կարգով միայն այն դեպքում, երբ զինծառայողի կողմից գե
րության մեջ գտնվելու փաստի կապակցությամբ անցկացված 
ծառայողական քննության արդյունքում հիմնավորվում է, որ 
գերության մեջ հայտնվելը զինծառայողի՝ զորամասը կամ 
ծառայության վայրը կամ մարտադաշտն ինքնակամ թող
նելու և (կամ) կամովին գերի հանձնվելու հետևանք չէ, կամ 
եթե առկա չէ գերության մեջ գտնվող զինծառայողի կողմից 
Հայաստանի Հանրապետության քրեական օրենսգրքով սահ
մանված հանցավոր գործողությունների կատարման հատ
կանիշներով հարուցված քրեական վարույթ:

 �«Զինվորական ծառայության և զինծառայողների կարգավի
ճակի մասին» ՀՀ օրենք, հոդված 61, մաս 13

Որո՞նք են գերության մեջ գտնվող զինծառայողի կողմից կա
տարած Հայաստանի Հանրապետության քրեական օրենս
գրքով սահմանված հանցավոր գործողությունները

 �Գերության մեջ գտնվող զինծառայողի կողմից ռազմական 
նշանակություն ունեցող աշխատանքներին կամ այնպիսի այլ 
միջոցառումներին կամովին մասնակցելը, որոնք ակնհայտ 
կերպով կարող են վնաս պատճառել Հայաստանի Հանրապե
տությանը կամ նրա դաշնակից պետություններին, եթե բացա
կայում են պետական դավաճանության հատկանիշները.

Մյուս ռազմագերիների նկատմամբ բռնություն գործադրելը 
կամ ավագի դիրքում գտնվող ռազմագերու կողմից նրանց 
հետ դաժանորեն վարվելը.
Գերության մեջ գտնվող զինծառայողի կողմից շահադիտա
կան դրդումներով կամ իր նկատմամբ հակառակորդի ներո
ղամիտ վերաբերմունքն ապահովելու նպատակով այնպիսի 
գործողություններ կատարելը, որոնք ուղղված են մյուս ռազ
մագերիների դեմ։

 �ՀՀ քրեական օրենսգիրք, հոդված 382

 Արդյոք ինչ֊որ կերպ հաշվարկվո՞ւմ է գերության ժամանա
կահատվածը զինվորական ծառայության ստաժում։ 

 �Այո։ Զինծառայողներին երկարամյա ծառայության զինվորա
կան կենսաթոշակ նշանակելու համար անհրաժեշտ զինվո
րական ծառայության ստաժի առկայության դեպքում զինվո
րական ծառայության ստաժում կրկնակի չափով հաշվառվում 
է գերության ժամանակահատվածը, եթե զինծառայողը կա
մավոր չի գերվել և գերության ընթացքում Հայաստանի Հան
րապետության դեմ հանցագործություն չի կատարել:

 �«Պետական կենսաթոշակների մասին» ՀՀ օրենքի 31-րդ հոդ
ված, 2-րդ մաս, 2-րդ կետ, «բ» պարբերություն։

ԱՆՀԱՅՏ ԲԱՑԱԿԱՅՈՂ  
ՃԱՆԱՉՎԱԾ

զինծառայողների ընտանիքների անդամների  
իրավունքները, սոցիալական աջակցությունը և  

արտոնությունները

ՖԻՆԱՆՍԱԿԱՆ ԱՋԱԿՑՈՒԹՅՈՒՆ

Դրամական աջակցություն

 �Ռազմական գործողությունների կապակցությամբ անհայտ 
կորած զինծառայողը կամ այլ քաղաքացին կարող է դատա
րանի կողմից անհայտ բացակայող ճանաչվել, եթե երեք ամս
վա ընթացքում տեղեկություններ չկան զինծառայողի կամ այլ 
քաղաքացու գտնվելու վայրի մասին: 
Բացակայողի վերաբերյալ վերջին տեղեկությունների ստաց
ման օրը որոշելու անհնարինության դեպքում անհայտ բացա
կայող ճանաչելու համար ժամկետի հաշվարկի սկիզբ է հա
մարվում այն ամսին հաջորդող ամսվա մեկը, երբ ստացված 
են եղել բացակայողի վերաբերյալ վերջին տեղեկություննե
րը, իսկ եթե հնարավոր չէ որոշել այդ ամիսը, ապա՝ հաջորդ 
տարվա հունվարի մեկը:

 �ՀՀ քաղաքացիական օրենսգիրք, հոդված 44

Ի՞նչ ընթացակարգով է անձը ճանաչվում անհայտ բացա
կայող։ 

 �Անձին անհայտ բացակայող կամ մահացած ճանաչելու վե
րաբերյալ դիմումը ներկայացվում է նրա վերջին հայտնի հաշ
վառման, իսկ հաշվառման վայր չունենալու դեպքում՝ վերջին 
հայտնի բնակության վայրի առաջին ատյանի դատարան:
Դիմումում պետք է նշվեն՝
1) անձի անհայտ բացակայող ճանաչելու դեպքում դիմողի 

համար ակնկալվող իրավական հետևանքները.
2) անձի անհայտ բացակայությունը հավաստող հանգամանք

ները:

Ռազմական գործողությունների կապակցությամբ ո՞ր դեպ
քում է հնարավոր անձին անհայտ բացակայող ճանաչել։

 �ՀՀ քաղաքացիական դատավարության օրենսգիրք, հոդված
ներ 256, 257

Ի՞նչ աջակցություն է տրվում զինծառայողի ընտանիքին, 
եթե զինծառայողն անհայտ բացակայող է ճանաչվել Հա
յաստանի Հանրապետության պաշտպանության մարտա
կան գործողություններին մասնակցելու կամ հակառակոր
դի հետ շփման գծում մարտական հերթապահության կամ 
հատուկ առաջադրանք կատարելու ժամանակ կամ հակա
ռակորդի նախահարձակ գործողության հետևանքով։

 �Պայմանագրային կամ զորահավաքային  կամ պարտադիր 
զինվորական ծառայության  կամ  պահեստազորային պատ
րաստության շրջանակներում իրականացվող միջոցառում
ներին ներգրավված  սպայական կազմի զինծառայողին՝ 
82.000.000 դրամ, որից 10.000.000 դրամը վճարվում է միան
վագ, իսկ մնացած գումարը՝ ամսական 300 հազար դրամ՝ 20 
տարվա ընթացքում։
Պայմանագրային կամ զորահավաքային զինվորական ծա
ռայության կամ պահեստազորային պատրաստության շրջա
նակներում իրականացվող միջոցառումներին ներգրավված 
ենթասպայական և շարքային կազմերի զինծառայողին կամ 
տարածքային պաշտպանությանը ներգրավված կամ կամա
վորագրված անձին՝ 70.000.000 դրամ, որից 10.000.000 դրա
մը վճարվում է միանվագ, իսկ մնացած գումարը՝ ամսական 
250 հազար դրամ՝ 20 տարվա ընթացքում։ 
Պարտադիր զինվորական ծառայության կրտսեր ենթաս
պայական և շարքային կազմերի զինծառայողին՝ 58.000.000 
դրամ, որից 10.000.000 դրամը վճարվում է միանվագ, իսկ 
մնացած գումարը՝ ամսական 200 հազար դրամ՝ 20 տարվա 
ընթացքում:
Իսկ եթե հատուցման դեպքը տեղի ունենալու օրվա դրությամբ 
զինծառայողն ունի երեք կամ ավելի՝ 18 տարին չլրացած երե
խաներ կամ 23 տարին չլրացած առկա ցերեկային ուսուցմամբ 

սովորող զավակներ կամ 18 տարեկան կամ դրանից բարձր 
տարիքի հաշմանդամ զավակներ, եթե նրանք հաշմանդամ են 
ճանաչվել մինչև 18 տարին լրանալը, ապա օրենքով սահման
ված կարգով վճարվող ամսական հավասար վճարին ավե
լացվում է ամսական լրացուցիչ 100 հազար դրամ:
Հատուցման գումարները վճարվում են հատուցման այն դեպ
քերի համար, որոնք տեղի են ունեցել 2017 թվականի հունվա
րի 1-ից հետո։
Վերոնշյալ դեպքերում ևս գործում է հիմնական բացառությու
նը, համաձայն որի հատուցման դեպք չի համարվում այն դեպ
քը, երբ զինծառայողի անհայտ կորչելն իր կողմից կատարված 
կանխամտածված օրինազանցության հետևանք է:
Այս սոցիալական երաշխիքների դրույթները տարածվում են 
նաև դատական կարգով անհայտ բացակայող ճանաչված 
զինծառայողների ընտանիքների վրա:

 �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 4

Դրամական այս աջակցությունը ստանալու համար ո՞վ պետք 
է սկսի իրավական գործընթացը։ 

 �Գործընթացը սկսում է պետական մարմինը՝ Հայաստանի 
Հանրապետության պաշտպանության նախարարությունը, 
կա՛մ Հայաստանի Հանրապետության արտակարգ իրավի
ճակների նախարարությունը, կա՛մ Կառավարությանն առըն
թեր ազգային անվտանգության ծառայությունը, կա՛մ Կառա
վարությանն առընթեր Հայաստանի Հանրապետության ոս
տիկանությունը զինծառայողի կյանքին կամ առողջությանը 
վնաս պատճառելը հաստատվելու օրվանից մեկ ամսվա ըն
թացքում։ 
Նշված մարմիններից որևէ մեկը որոշում է, թե տվյալ հա
տուցման դեպքով ով է համարվում շահառու (շահառուներ) 
և այս նպատակով ստեղծված Հիմնադրամ է ներկայացնում 

զինծառայողի, ինչպես նաև շահառուի (շահառուների) անու
նը, ազգանունը, հայրանունը, անձը հաստատող փաստաթղ
թի տվյալները, հանրային ծառայության համարանիշի տվյալ
ները կամ հանրային ծառայության համարանիշ չունենալու 
մասին տեղեկանքի տվյալները, հասցեն, ինչպես նաև հա
տուցման դեպքը և անհրաժեշտ հանգամանքները հաստա
տող փաստաթղթերը, հատուցման ենթակա գումարի չափը:

 �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 5

Արդյոք զինվորական կենսաթոշակ նշանակվո՞ւմ է անհայտ 
բացակայող ճանաչված զինծառայողի ընտանիքի անդամ
ներին։ 

 �Այո, սակայն ընտանիքի ոչ բոլոր անդամներին։ 
Ծառայողական պարտականությունները կատարելիս զին
ծառայողի անհայտ կորելու (անհայտ բացակայող ճանաչվե
լու) պարագայում զինվորական կենսաթոշակ նշանակվում է 
նրա ընտանիքի հետևյալ անդամներին՝ 
•	 18 տարին չլրացած երեխային.
•	 18 տարին չլրացած եղբորը, քրոջը և թոռանը, եթե նրանց 

ծնողներն ունեն աշխատանքային գործունեությամբ զբաղ
վելու կարողության 3-րդ աստիճանի սահմանափակում.

•	 18 տարեկան և դրանից բարձր տարիքի հաշմանդամ զա
վակին, եթե նրա հաշմանդամության պատճառը մանկուց 
հիվանդությունն է, նա հաշմանդամ է ճանաչվել մինչև իր 
18 տարին լրանալը և ունի աշխատանքային գործունեու
թյամբ զբաղվելու կարողության 3-րդ աստիճանի սահմա
նափակում.

•	 կերակրողի մահվան օրվա դրությամբ տարիքային կեն
սաթոշակի իրավունք տվող տարիքը լրացած կամ հաշ
մանդամ ճանաչված ծնողներին, ամուսնուն, եթե չեն աշ
խատում.

•	 ամուսնուն կամ օրենքով սահմանված կարգով խնամակալ 
ճանաչված անձին՝ անկախ տարիքից, եթե նա զբաղված է 
մահացած (զոհված) կերակրողի 14 տարին չլրացած՝ սույն 
հոդվածով կենսաթոշակի իրավունք ունեցող երեխայի, 
եղբոր, քրոջ կամ թոռան խնամքով, ըստ Հայաստանի 
Հանրապետության բնակչության  պետական  ռեգիստրում 
առկա տվյալների՝ նրա հետ հաշվառված է նույն բնակու
թյան վայրում (հասցեում) և չի աշխատում.

•	 ընտանիքի այլ գործունակ չափահաս անդամին՝ անկախ 
տարիքից, եթե նա զբաղված է մահացած (զոհված) կե
րակրողի 14 տարին չլրացած՝ վերը նշված կենսաթոշակի 
իրավունք ունեցող՝ երկու ծնողին կամ միակ ծնողին կորց
րած երեխայի խնամքով, ըստ Հայաստանի Հանրապետու
թյան բնակչության պետական ռեգիստրում առկա տվյալ
ների՝ նրա հետ հաշվառված է նույն բնակության վայրում 
(հասցեում) և չի աշխատում։ 

Վերը նշված դրույթները չեն տարածվում «Հայաստանի Հան
րապետության պաշտպանության ժամանակ զինծառայող
ների կյանքին կամ առողջությանը պատճառված վնասների 
հատուցման մասին» Հայաստանի Հանրապետության օրենքի 
համաձայն հատուցում ստանալու իրավունք ունեցող անձանց 
վրա: «Հայաստանի Հանրապետության պաշտպանության 
ժամանակ զինծառայողների կյանքին կամ առողջությանը 
պատճառված վնասների հատուցման մասին» Հայաստանի 
Հանրապետության օրենքի համաձայն՝ հատուցման գումարի 
վճարումը դադարեցնելուց հետո սույն մասում նշված անձինք 
ձեռք են բերում սույն հոդվածով սահմանված կենսաթոշակի 
իրավունք:

 �«Պետական կենսաթոշակների մասին» ՀՀ օրենքի, 13-րդ հոդ
ված և 22-րդ հոդվածի 1-ին և 2-րդ մասեր 

Մինչև անհայտ կորած զինծառայողի կարգավիճակի հստա
կեցումը, կա՞ն արդյոք դրամական աջակցության այլ հնա
րավորություններ վերջիններիս ընտանիքներին։ 

 �Այո։ Մինչև անհայտ կորած զինծառայողների կարգավիճա
կի հստակեցումը, բայց ավելի, քան 15 ամիս ժամկետով ամե
նամսյա դրամական վճարի ձևով սոցիալական աջակցություն 
տրամադրել յուրաքանչյուր անհայտ կորած զինծառայողի 
հաշվով ամսական 300.000 դրամի չափով՝ սկսած միջոցա
ռումը հաստատելու ամսվանից։
Զինծառայողի անհայտ բացակայող ճանաչվելու դեպքում նշ
ված ծրագրի շրջանակներում ստացված գումարները նվա
զեցվում են Զինծառայողների ապահովագրության հիմանդ
րամի կողմից վճարման ենթակա միանվագ գումարից:

 �ՀՀ կառավարության 2020 թվականի դեկտեմբերի 10-ի N 2001-Լ 
որոշում՝ «Ադրբեջանի կողմից 2020 թվականի սեպտեմբերի 
27-ին սանձազերծված ռազմական գործողությունների 
հետևանքով անհայտ կորած զինծառայողների ընտանիքների 
աջակցության միջոցառումը հաստատելու մասին»

Հարկային արտոնություններ

Արդյոք կա՞ որևէ հարկային արտոնություն անհայտ բացա
կայող ճանաչված զինծառայողների և կամավորագրված 
անձանց ընտանիքների համար։ 

 �Այո։ Անշարժ գույքի հարկից ազատվում են Հայաստանի 
Հանրապետության պաշտպանության մարտական գործողու
թյունների ընթացքում զոհված կամ ծառայողական պարտա
կանությունները կատարելիս անհայտ կորած կամ անհայտ 
բացակայող կամ մահացած ճանաչված անձանց (կամ նրանց 
ընտանիքի անդամներին) սեփականության իրավունքով 
պատկանող հարկման օբյեկտ համարվող անշարժ գույքը՝ 
մինչև այդ անձանց զավակներից մեկի 18 տարին լրանալը, 
իսկ եթե անձն ամուսնացած չի եղել կամ չունի (չի ունեցել) 
զավակներ՝ մինչև հարկման օբյեկտի նկատմամբ ընտանիքի 
անդամի սեփականության իրավունքի դադարելը։
Փոխադրամիջոցների գույքահարկից ազատվում են Հայաս
տանի Հանրապետության պաշտպանության մարտական 
գործողությունների ընթացքում զոհված կամ ծառայողական 
պարտականությունները կատարելիս անհայտ կորած կամ 
անհայտ բացակայող կամ մահացած ճանաչված անձանց 
(կամ նրանց ընտանիքի անդամներին) սեփականության իրա
վունքով պատկանող հարկման օբյեկտ համարվող փոխադ
րամիջոցը՝ մինչև այդ անձանց զավակներից մեկի 18 տարին 
լրանալը, իսկ եթե անձն ամուսնացած չի եղել կամ չունի (չի 
ունեցել) զավակներ՝ մինչև հարկման օբյեկտի նկատմամբ 
ընտանիքի անդամի սեփականության իրավունքի դադարելը։
Շահութահարկով հարկման բազայի որոշման նպատակով 
շահութահարկ վճարողների համար եկամուտ չեն համարվում 
բանկերում և վարկային կազմակերպություններում հաշվառ
ված՝ ռազմական դրության ժամանակահատվածում իրակա
նացվող ռազմական գործողությունների հետևանքով զոհ
ված, հաշմանդամ դարձած կամ անհայտ կորած ֆիզիկական 
անձի, նրա ամուսնու, համատեղությամբ ապրող զավակի 

կամ համատեղությամբ ապրող ծնողի նկատմամբ ձևավոր
ված ու Կառավարության լիազորած մարմնի և Հայաստանի 
Հանրապետության կենտրոնական բանկի համատեղ հաս
տատած կարգի համաձայն անհուսալի ճանաչված՝ հարկման 
նպատակով համախառն եկամտից նվազեցված ակտիվները 
(ներառյալ՝ վարկի և այլ գումարները, մինչև դրանց անհուսա
լի ճանաչվելը և անհուսալի ճանաչվելուց հետո հաշվարկված 
տոկոսները, տույժերը և (կամ) տուգանքները)՝ դրանք ներելու 
դեպքում։ 
Շահութահարկով հարկման բազայի որոշման նպատակով 
շահութահարկ վճարողների համար եկամուտ չեն համար
վում նաև ռազմական դրության ժամանակահատվածում 
իրականացվող ռազմական գործողությունների հետևանքով 
զոհված, հաշմանդամ դարձած կամ անհայտ կորած անհատ 
ձեռնարկատիրոջը կամ նոտարին, նրա՝ անհատ ձեռնարկա
տեր կամ նոտար համարվող ամուսնուն, համատեղությամբ 
ապրող զավակին կամ համատեղությամբ ապրող ծնողին ռե
զիդենտ կազմակերպություն համարվող բանկերի կամ վար
կային կազմակերպությունների կողմից ներվող պարտավո
րությունները (ներառյալ՝ վարկի և այլ գումարները, դրանց 
գծով հաշվարկված տոկոսների, տույժերի և (կամ) տուգանք
ների գումարները):
Ֆիզիկական անձի եկամուտները, որոնք առաջացել են ռազ
մական դրության ժամանակահատվածում իրականացվող 
ռազմական գործողությունների հետևանքով զոհված, հաշ
մանդամ դարձած կամ անհայտ կորած ֆիզիկական անձին, 
նրա ամուսնուն, համատեղությամբ ապրող զավակին կամ 
համատեղությամբ ապրող ծնողին ռեզիդենտ կազմակեր
պություն համարվող բանկերի կամ վարկային կազմակեր
պությունների տված վարկի գումարների ներման արդյուն
քում, նույնպես ազատվում են հարկումից։ 

 �ՀՀ հարկային օրենսգիրք, հոդված 230, 1֊ին կետ, մաս 12, հոդ
ված 245, 1-ին կետ, մաս 3, հոդված 108, 1֊ին կետ, մասեր 23, 
24, 147-րդ հոդված, 1-ին կետ, մաս 40 

Ավանդներ

Արդյոք կա՞ որևէ արտոնություն անհայտ բացակայող ճա
նաչված զինծառայողների և կամավորագրված անձանց 
ընտանիքների համար ավանդների վերադարձման բնագա
վառում։

 �Հայաստանի Հանրապետության պաշտպանության մարտա
կան գործողություններին մասնակցելու կամ մարտական 
հերթապահություն կամ հատուկ առաջադրանք կատարելու 
ժամանակ զոհված (մահացած) զինծառայողների կամ կամա
վորականների կամ անհայտ կորածների անունով ներդրված 
ավանդը ժառանգած անձինք օգտվում են նախկին ԽՍՀՄ 
խնայբանկի ՀԽՍՀ հանրապետական բանկում մինչև 1993 
թվականի հունիսի 10-ը ներդրված դրամական ավանդների 
դիմաց փոխհատուցում ստանալու իրավունքից:



 �ՀՀ կառավարության 2014 թ. ապրիլի 23-ի N 460-Ն որոշմամբ 
հաստատված 1-ին հավելված, 1-ին կետ, 4-րդ ենթակետ

ԶՈՀՎԱԾ (ՄԱՀԱՑԱԾ)
զինծառայողների ընտանիքների անդամների  
իրավունքները, սոցիալական աջակցությունը  

և արտոնությունները

ՖԻՆԱՆՍԱԿԱՆ ԱՋԱԿՑՈՒԹՅՈՒՆ

Դրամական աջակցություն

Ի՞նչ աջակցություն է տրվում զինծառայողի ընտանիքին, եթե 
ծառայողական պարտականությունները կատարելու ժամա
նակ կամ զինվորական ծառայության ընթացքում նա զոհվել 
(մահացել) է։

 �Ծառայողական պարտականությունները կատարելու ժա
մանակ կամ զինվորական ծառայության ընթացքում զին
ծառայողի զոհվելու (մահանալու) դեպքում նրա ընտանի
քին տրվում է դրամական աջակցություն՝ հետևյալ չափե
րով՝ 

1)	 ծառայողական պարտականությունները կատարելու ժա
մանակ զոհված (մահացած) զինծառայողի ընտանիքին 
տրվող աջակցության չափը կազմում է 2.000.000 դրամ, 

2)	 զինվորական ծառայության ընթացքում զոհված (մահա
ցած) զինծառայողի ընտանիքին տրվող աջակցության չա
փը՝ 1.000.000 դրամ:

Միևնույն ժամանակ պետք է նշել, որ սույն դրույթները չեն 
տարածվում «Հայաստանի Հանրապետության պաշտպանու
թյան ժամանակ զինծառայողների կյանքին կամ առողջությա
նը պատճառված վնասների հատուցման մասին» Հայաստանի 
Հանրապետության օրենքով սահմանված դեպքերի վրա:
Դրամական աջակցություն ստանալու իրավունքից չի օգտ
վում այն զինծառայողը, որի զոհվելը (մահանալը) կամ աշ
խատունակության կորուստը նրա կողմից կատարված կան
խամտածված օրինազանցության հետևանք է:

 �«Զինվորական ծառայության և զինծառայողի կարգավիճա
կի մասին» ՀՀ օրենքի 68-րդ հոդված, Հայաստանի Հանրա
պետության կառավարության 2018 թվականի օգոստոսի 9-ի 
N 916-Ն որոշման 1-ին հավելված

Իսկ ի՞նչ աջակցություն է տրվում զինծառայողի ընտանի
քին, եթե զինծառայողը զոհվել է Հայաստանի Հանրապե
տության պաշտպանության մարտական գործողություննե
րին մասնակցելու կամ հակառակորդի հետ շփման գծում 
մարտական հերթապահության կամ հատուկ առաջադրանք 
կատարելու ժամանակ կամ հակառակորդի նախահարձակ 
գործողության հետևանքով։

 �Պայմանագրային կամ զորահավաքային  կամ պարտադիր 
զինվորական ծառայության  կամ  պահեստազորային պատ
րաստության շրջանակներում իրականացվող միջոցառում
ներին ներգրավված  սպայական կազմի զինծառայողին՝ 
82.000.000 դրամ, որից 10.000.000 դրամը վճարվում է միան
վագ, իսկ մնացած գումարը՝ ամսական 300 հազար դրամ՝ 20 
տարվա ընթացքում.
Պայմանագրային կամ զորահավաքային զինվորական ծա
ռայության կամ պահեստազորային պատրաստության շրջա
նակներում իրականացվող միջոցառումներին ներգրավված 
ենթասպայական և շարքային կազմերի զինծառայողին կամ 
տարածքային պաշտպանությանը ներգրավված կամ կամա
վորագրված անձին՝ 70.000.000 դրամ, որից 10.000.000 դրա
մը վճարվում է միանվագ, իսկ մնացած գումարը՝ ամսական 
250 հազար դրամ՝ 20 տարվա ընթացքում.
Պարտադիր զինվորական ծառայության կրտսեր ենթասպա
յական և շարքային կազմերի զինծառայողին՝ 58.000.000 դրամ, 
որից 10.000.000 դրամը վճարվում է միանվագ, իսկ մնացած 
գումարը՝ ամսական 200 հազար դրամ՝ 20 տարվա ընթացքում:

Իսկ եթե Հատուցման դեպքը տեղի ունենալու օրվա դրությամբ 
զինծառայողն ունի երեք կամ ավելի՝ 18 տարին չլրացած երե
խաներ կամ 23 տարին չլրացած առկա ցերեկային ուսուցմամբ 
սովորող զավակներ կամ 18 տարեկան կամ դրանից բարձր 
տարիքի հաշմանդամ զավակներ, եթե նրանք հաշմանդամ են 
ճանաչվել մինչև 18 տարին լրանալը, ապա օրենքով սահման
ված կարգով վճարվող ամսական հավասար վճարին ավե
լացվում է ամսական լրացուցիչ 100 հազար դրամ:

Հատուցման գումարները վճարվում են հատուցման այն դեպ
քերի համար, որոնք տեղի են ունեցել 2017 թվականի հունվա
րի 1-ից հետո։
Վերոնշյալ դեպքերում ևս գործում է հիմնական բացառությու
նը, համաձայն որի հատուցման դեպք չի համարվում այն դեպ
քը, երբ զինծառայողի զոհվելը (մահանալը) իր կողմից կա
տարված կանխամտածված օրինազանցության հետևանք է:

 �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 4

Դրամական այս աջակցությունը ստանալու համար ո՞վ 
պետք է սկսի իրավական գործընթացը։ 

 �Գործընթացը սկսում է պետական մարմինը՝ Հայաստանի 
Հանրապետության պաշտպանության նախարարությունը, 
կա՛մ Հայաստանի Հանրապետության արտակարգ իրավի
ճակների նախարարությունը, կա՛մ Կառավարությանն առըն
թեր ազգային անվտանգության ծառայությունը, կա՛մ Կառա
վարությանն առընթեր Հայաստանի Հանրապետության ոս
տիկանությունը զինծառայողի կյանքին կամ առողջությանը 
վնաս պատճառելը հաստատվելու օրվանից մեկ ամսվա ըն
թացքում:
Նշված մարմիններից որևէ մեկը որոշում է, թե տվյալ Հա
տուցման դեպքով ով է համարվում շահառու (շահառուներ) 
և այս նպատակով ստեղծված Հիմնադրամ է ներկայաց
նում զինծառայողի, ինչպես նաև շահառուի (շահառուների) 
անունը, ազգանունը, հայրանունը, անձը հաստատող փաս
տաթղթի տվյալները, հանրային ծառայության համարանիշի 
տվյալները կամ հանրային ծառայության համարանիշ չու
նենալու մասին տեղեկանքի տվյալները, հասցեն, ինչպես 
նաև Հատուցման դեպքը և անհրաժեշտ հանգամանքները 
հաստատող փաստաթղթերը, հատուցման ենթակա գումա
րի չափը:

 �«Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատ
ճառված վնասների հատուցման մասին» ՀՀ օրենք, հոդված 5

Արդյոք զինվորական կենսաթոշակ նշանակվո՞ւմ է մահա
ցած զինծառայողի ընտանիքի անդամներին։ 

 �Այո, սակայն ընտանիքի ոչ բոլոր անդամներին։
Անկախ զինծառայողի զոհվելու (մահանալու) պատճառից, 
անցած ժամանակահատվածից և ծառայության տևողությու
նից՝ կերակրողին կորցնելու դեպքում զինվորական  կենսա
թոշակ նշանակվում է ընտանիքի հետևյալ անդամներին՝ 
•	 18 տարին չլրացած երեխային
•	 18 տարին չլրացած եղբորը, քրոջը և թոռանը, եթե նրանց 

ծնողներն ունեն աշխատանքային գործունեությամբ 
զբաղվելու կարողության 3-րդ աստիճանի սահմանափա
կում.

•	 18 տարեկան և դրանից բարձր տարիքի հաշմանդամ զա
վակին, եթե նրա հաշմանդամության պատճառը մանկուց 
հիվանդությունն է, նա հաշմանդամ է ճանաչվել մինչև իր 
18 տարին լրանալը և ունի աշխատանքային գործունեու
թյամբ զբաղվելու կարողության 3-րդ աստիճանի սահմա
նափակում.

•	 կերակրողի մահվան օրվա դրությամբ տարիքային կեն
սաթոշակի իրավունք տվող տարիքը լրացած կամ հաշ
մանդամ ճանաչված ծնողներին, ամուսնուն, եթե չեն աշ
խատում.

•	 ամուսնուն կամ օրենքով սահմանված կարգով խնամակալ 
ճանաչված անձին՝ անկախ տարիքից, եթե նա զբաղված է 
մահացած (զոհված) կերակրողի 14 տարին չլրացած՝ սույն 
հոդվածով կենսաթոշակի իրավունք ունեցող երեխայի, 
եղբոր, քրոջ կամ թոռան խնամքով, ըստ Հայաստանի 
Հանրապետության բնակչության  պետական  ռեգիստրում 
առկա տվյալների՝ նրա հետ հաշվառված է նույն բնակու
թյան վայրում (հասցեում) և չի աշխատում.

•	 ընտանիքի այլ գործունակ չափահաս անդամին՝ անկախ 
տարիքից, եթե նա զբաղված է մահացած (զոհված) կե
րակրողի 14 տարին չլրացած՝ վերը նշված կենսաթոշակի 
իրավունք ունեցող՝ երկու ծնողին կամ միակ ծնողին կորց
րած երեխայի խնամքով, ըստ Հայաստանի Հանրապետու
թյան բնակչության պետական ռեգիստրում առկա տվյալ
ների՝ նրա հետ հաշվառված է նույն բնակության վայրում 
(հասցեում) և չի աշխատում։ 

Ընդ որում՝ տվյալ դրույթները տարածվում են նաև՝
1)	 զինվորական ծառայությունից սահմանված կարգով ար

ձակված և, անկախ ժամանակաշրջանից, մահացած այն 
զինծառայողի ընտանիքի անդամների վրա, որի մահվան 
պատճառը զինծառայության ընթացքում ստացած վնաս
վածքն է, խեղումը կամ ծագած հիվանդությունը.

2)	 ծառայողական պարտականությունները կատարելիս ան
հայտ կորած, ինչպես նաև մահացած ճանաչված զինծա
ռայողների ընտանիքների անդամների վրա:

 Վերը նշված դրույթները չեն տարածվում «Հայաստանի Հան
րապետության պաշտպանության ժամանակ զինծառայող
ների կյանքին կամ առողջությանը պատճառված վնասների 
հատուցման մասին» Հայաստանի Հանրապետության օրենքի 
համաձայն հատուցում ստանալու իրավունք ունեցող անձանց 
վրա: «Հայաստանի Հանրապետության պաշտպանության 
ժամանակ զինծառայողների կյանքին կամ առողջությանը 
պատճառված վնասների հատուցման մասին» Հայաստանի 
Հանրապետության օրենքի համաձայն՝ հատուցման գումարի 
վճարումը դադարեցնելուց հետո սույն մասում նշված անձինք 
ձեռք են բերում սույն հոդվածով սահմանված կենսաթոշակի 
իրավունք:

 �«Պետական կենսաթոշակների մասին» ՀՀ օրենքի, 13-րդ հոդ
ված և 22-րդ հոդվածի 1-ին և 2-րդ մասեր 

Ո՞ր դեպքերում է զոհված զինծառայողի ընտանիքներին 
տրամադրվում միանվագ դրամական օգնություն։ 

 �Զոհված (մահացած) զինծառայողների ընտանիքներին տա
րեկան մեկ անգամ կարող է վճարվել միանվագ դրամական 
օգնություն՝ 100.000 դրամի չափով հետևյալ դեպքերում՝
1)	 զոհված (մահացած) զինծառայողի ընտանիքի անդամի 

ամուսնության,
2)	 տարերային աղետի հետևանքով զոհված (մահացած) 

զինծառայողի ընտանիքի անդամին սեփականության 
իրավունքով պատկանող գույքին վնաս պատճառվելու,

3)	 զոհված (մահացած) զինծառայողի ընտանիքի անդամի 
երկարատև հիվանդության,

4)	 զոհված (մահացած) զինծառայողի ընտանիքի անդամի 
մահվան դեպքերում:

 �«Զինվորական ծառայության և զինծառայողի կարգավիճակի 
մասին» ՀՀ օրենքի 63-րդ հոդված, 9-րդ մաս

Պարգևավճար

Առկա՞ են արդյոք պարգևավճարներ՝ նախատեսված զոհված 
այն զինծառայողների ընտանիքների համար, ովքեր արժա
նացել են հատուկ պարգևների, կոչումների, շքանշանների։

 �Այո։ Հայաստանի Հանրապետության պաշտպանության ժա
մանակ, ինչպես նաև ծառայողական կամ պաշտոնեական 
պարտականությունները կատարելիս զոհված, հետմահու 
«Հայաստանի ազգային հերոս» Հայաստանի Հանրապետու
թյան բարձրագույն կոչում ստացած անձի ընտանիքին տրվող 
պարգևավճարի չափը կազմում է 250.000 դրամ։
Հայաստանի Հանրապետության պաշտպանության ժամանակ, 
ինչպես նաև ծառայողական կամ պաշտոնեական պարտակա

նությունները կատարելիս զոհված, առաջին աստիճանի Մար
տական խաչ շքանշանով հետմահու պարգևատրված անձի 
ընտանիքին տրվող պարգևավճարի չափը՝ 150.000 դրամ։
Հայաստանի Հանրապետության պաշտպանության ժամանակ, 
ինչպես նաև ծառայողական կամ պաշտոնեական պարտակա
նությունները կատարելիս զոհված, Մարտական խաչ երկրորդ 
աստիճանի շքանշանով հետմահու պարգևատրված անձի ըն
տանիքին տրվող պարգևավճարի չափը՝ 100.000 դրամ:

 �ՀՀ կառավարության 2014 թվականի մարտի 6-ի N 302-Ն որո
շում՝ «Հայաստանի Հանրապետության պաշտպանության 
ժամանակ, ինչպես նաև ծառայողական կամ պաշտոնեական 
պարտականությունները կատարելիս զոհված՝ հետմահու 
«Հայաստանի ազգային հերոս» Հայաստանի Հանրապետու
թյան բարձրագույն կոչում ստացած կամ Մարտական խաչ 
շքանշանով պարգևատրված անձի ընտանիքին ամենամսյա 
պարգևավճարի նշանակման և վճարման կարգը» 

Առկա՞ են արդյոք պարգևավճարներ՝ նախատեսված զոհ
ված զինծառայողների ընտանիքների այն անդամների հա
մար, ովքեր զինվորական կենսաթոշակի իրավունք ունեն։

 �Այո։ Պարգևավճարի իրավունք ունեն զինվորական կենսաթո
շակ ստանալու իրավունք ունեցող հետևյալ կատեգորիաների 
անձինք՝
•	 Հայաստանի Հանրապետության պաշտպանության ժա

մանակ կամ ծառայողական պարտականությունները կա
տարելիս զոհված զինծառայողի ընտանիքի անդամները՝ 
հետևյալ չափերով՝

ա.	յուրաքանչյուր երեխան՝ 16000 դրամ,
բ.	 յուրաքանչյուր այլ անդամ՝ 13000 դրամ.

•	 Հայաստանի Հանրապետության պաշտպանության ժամա
նակ կամ ծառայողական պարտականությունները կատա
րելիս կամ այլ պետություններում ԽՍՀՄ զինված ուժերի 
կազմում մարտական գործողություններին մասնակցելու 

հետևանքով կամ ծառայողական պարտականությունները 
կատարելիս զոհված զինծառայողի ընտանիքի՝ հաշման
դամության զինվորական կամ 63 տարին լրացած՝ երկա
րամյա ծառայության զինվորական կենսաթոշակ ստանա
լու իրավունք ունեցող յուրաքանչյուր անդամը, եթե չունի 
կերակրողին կորցնելու դեպքում զինվորական կենսաթո
շակ ստանալու իրավունք (անկախ կերակրողին կորցնելու 
դեպքում զինվորական կենսաթոշակի իրավունք ունենա
լու հանգամանքից)՝ 31000 դրամ.

•	 մահացած զինծառայողի ընտանիքի՝ կերակրողին կորց
նելու դեպքում զինվորական կենսաթոշակի իրավունք ու
նեցող, սակայն այդպիսի կենսաթոշակ ստանալու իրա
վունք չունեցող և հաշմանդամության կամ երկարամյա 
ծառայության զինվորական կենսաթոշակ ստանալու իրա
վունք ունեցող յուրաքանչյուր անդամը՝ 31000 դրամ.

ԲԱՑԱՌՈՒԹՅՈՒՆ. Վերը նշված որոշմամբ պարգևավճար չի նշա
նակվում, եթե զինծառայողը զոհվել (մահացել) է կամ անհայտ կո
րել է կամ առաջին կամ երկրորդ խմբի հաշմանդամությունը ստա
ցել է «Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատճառված 
վնասների հատուցման մասին» Հայաստանի Հանրապետության 
օրենքով սահմանված հատուցման դեպքի՝ 2017 թվականի հունվա
րի 1-ից հետո տեղի ունեցած մարտական գործողությունների հետ
ևանքով:

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, hավելված, II, կետ 5

 Պարգևավճարի ի՞նչ այլ հավելյալ դեպքեր կան նախա
տեսված։

 �Պարգևավճարի իրավունք ունեն տարիքային աշխատան
քային կենսաթոշակ կամ հաշմանդամության աշխատան
քային կենսաթոշակ, կամ ծերության նպաստ, կամ հաշման
դամության նպաստ ստանալու իրավունք ունեցող և կերակ

րողին կորցնելու դեպքում զինվորական կենսաթոշակի իրա
վունք ունեցող, սակայն զինվորական կենսաթոշակ ստանա
լու իրավունք չունեցող՝ մահացած զինծառայողի ընտանիքի 
անդամները՝ հետևյալ չափերով.
1)	 յուրաքանչյուր երեխան՝ 38000 դրամ.
2)	 յուրաքանչյուր այլ անդամ՝ 31000 դրամ:

Պարգևավճարի իրավունք ունեն տարիքային աշխատանքային 
կենսաթոշակ կամ հաշմանդամության աշխատանքային կեն
սաթոշակ, կամ ծերության նպաստ, կամ հաշմանդամության 
նպաստ ստանալու իրավունք ունեցող՝ Հայաստանի Հանրա
պետության պաշտպանության ժամանակ կամ ծառայողական 
պարտականությունները կատարելիս զոհված, Հայրենական 
մեծ պատերազմում կամ այլ պետություններում մարտական 
գործողություններին մասնակցելու հետևանքով կամ ծառայո
ղական պարտականությունները կատարելիս զոհված զինծա
ռայողի ընտանիքի անդամները (անկախ կերակրողին կորց
նելու դեպքում զինվորական կենսաթոշակի իրավունք ունե
նալու հանգամանքից)՝ հետևյալ չափերով՝
1)	 յուրաքանչյուր երեխան՝ 38000 դրամ.
2)	 յուրաքանչյուր այլ անդամ՝ 31000 դրամ:

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, hավելված, II, կետեր 7,8 

Առկա՞ են արդյոք պարգևավճարներ՝ նախատեսված զոհ
ված զինծառայողների ընտանիքների համար:

 �Այո։ Պարգևավճարի իրավունք ունեն նաև զոհված զինծա
ռայողների ընտանիքները՝
1)	 Հայաստանի Հանրապետության պաշտպանության ժա

մանակ կամ ծառայողական պարտականությունները կա
տարելիս զոհված զինծառայողի ընտանիքը (ծնողները, 
ամուսինը, 18 տարին չլրացած երեխան (ուսումնական 
հաստատությունում առկա (ցերեկային) ուսուցմամբ սո
վորելու դեպքում՝ մինչև ուսումնական հաստատությունն 

ավարտելը, բայց մինչև իր 26 տարին լրանալը), 18 տա
րեկան և դրանից բարձր տարիքի հաշմանդամ զավակը, 
եթե նա հաշմանդամ է ճանաչվել մինչև իր 18 տարին լրա
նալը և ունի աշխատանքային գործունեությամբ զբաղ
վելու կարողության 3-րդ աստիճանի սահմանափակում)՝ 
30000 դրամ, որին ավելացվում է զոհված զինծառայողի՝ 
կերակրողին կորցնելու դեպքում կենսաթոշակ ստացող 
յուրաքանչյուր երեխայի (առկա (ցերեկային) ուսուցմամբ 
սովորող՝ 26 տարին չլրացած զավակի) համար՝ լրացուցիչ 
20000 դրամ.

2)	 Հայրենական մեծ պատերազմում կամ այլ պետություն
ներում մարտական գործողություններին մասնակցելու 
հետևանքով կամ ծառայողական պարտականություննե
րը կատարելիս զոհված զինծառայողի ընտանիքը (ծնող
ները, ամուսինը, 18 տարեկան և դրանից բարձր տարիքի 
հաշմանդամ զավակը, եթե նա հաշմանդամ է ճանաչվել 
մինչև իր 18 տարին լրանալը և ունի աշխատանքային գոր
ծունեությամբ զբաղվելու կարողության 3-րդ աստիճանի 
սահմանափակում) ՝ 7000 դրամ:

ԲԱՑԱՌՈՒԹՅՈՒՆ. Վերը նշված որոշմամբ պարգևավճար չի նշա
նակվում, եթե զինծառայողը զոհվել (մահացել) է կամ անհայտ կո
րել է կամ առաջին կամ երկրորդ խմբի հաշմանդամությունը ստա
ցել է «Հայաստանի Հանրապետության պաշտպանության ժամա
նակ զինծառայողների կյանքին կամ առողջությանը պատճառված 
վնասների հատուցման մասին» Հայաստանի Հանրապետության 
օրենքով սահմանված հատուցման դեպքի՝ 2017 թվականի հուն
վարի 1-ից հետո տեղի ունեցած մարտական գործողությունների 
հետևանքով:

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, hավելված, II, կետ 10 



զ
ո

հ
վ

ա
ծ 

(մ
ա

հ
ա

ց
ա

ծ)

86

Զոհված զինծառայողի ընտանիքի անդամն ի՞նչ փաստաթղ
թեր պետք է ներկայացնի պարգևավճար ստանալու նպա
տակով։ 

 �Զոհված զինծառայողի ընտանիքի անդամն ընտանիքի հա
մար վերը նշված պարգևավճար ստանալու նպատակով հա
մապատասխան մարմնի կենսաթոշակ նշանակող ստորա
բաժանում է ներկայացնում՝
1)	 դիմումը.
2)	 անձը հաստատող փաստաթուղթը.
3)	 հանրային ծառայությունների համարանիշը կամ հանրա

յին ծառայությունների համարանիշ չստանալու վերաբեր
յալ տեղեկանքը.

4)	 համապատասխան իրավասու ստորաբաժանման տված 
տեղեկանքը զինծառայողի զոհվելու մասին, եթե պետք 
է ներկայացնի այլ համապատասխան մարմնի կենսաթո
շակ նշանակող ստորաբաժանում.

5)	 անհրաժեշտության դեպքում ներկայացվում են նաև՝
ա.	կերակրողի երեխայի, հաշմանդամ զավակի, ամուսնու, 

ծնողի անձնագրերը կամ նույնականացման քարտերը 
(մինչև 16 տարեկան անչափահասների համար՝ ծննդյան 
վկայականները) և հանրային ծառայությունների համա
րանիշերը կամ հանրային ծառայությունների համարանիշ 
չստանալու վերաբերյալ տեղեկանքները,

բ.	 զավակին հաշմանդամ ճանաչելու մասին բժշկասոցիալա
կան փորձաքննական որոշման քաղվածքը,

գ.	 առկա (ցերեկային) ուսուցմամբ սովորելու մասին տեղե
կանքը,

դ.	 բժշկասոցիալական փորձաքննություն իրականացնող 
իրավասու պետական մարմնի տված տեղեկանքը կերակ
րողի մահվան պատճառական կապի մասին: 

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, hավելված, II, կետ 35 

Պարգևավճար նշանակելու համար ի՞նչ գործընթաց է ան
հրաժեշտ սկսել։ 

 �Զինվորական կենսաթոշակ ստանալու իրավունք ունեցող 
անձը պարգևավճար նշանակելու համար իր գրավոր դիմու
մը ներկայացնում է այն համապատասխան մարմնի կենսա
թոշակ նշանակող ստորաբաժանում, որտեղ գտնվում է իր 
կենսաթոշակի գործը, իսկ աշխատանքային կենսաթոշակ 
կամ ծերության նպաստ, կամ հաշմանդամության նպաստ, 
կամ կերակրողին կորցնելու դեպքում նպաստ ստանալու 
իրավունք ունեցող անձն իր գրավոր դիմումը և անհրաժեշտ 
փաստաթղթերը ներկայացնում է ծառայության կենսաթոշակ 
նշանակող ցանկացած ստորաբաժանում:
Զոհված զինծառայողի՝ պարգևավճարի իրավունք ունեցող 
ընտանիքի անդամներից մեկը վերը նշված պարգևավճարը 
նշանակելու մասին գրավոր դիմումը և անհրաժեշտ փաս
տաթղթերը ներկայացնում է այն համապատասխան մարմնի 
կենսաթոշակ նշանակող ստորաբաժանում, որտեղ ծառայել է 
զոհված զինծառայողը, եթե այդ ընտանիքի անդամներից որ
ևէ մեկին զոհված զինծառայողի գծով պարգևավճար չի նշա
նակվել: Այս պարգևավճարը նշանակվում է զոհված զինծա
ռայողի ընտանիքի՝ այդ պարգևավճարի իրավունքն ունեցող 
անդամներից մեկին՝ ընտանիքի համար:
Եթե զոհված զինծառայողի ընտանիքի անդամներից որևէ 
մեկին զոհված զինծառայողի գծով պարգևավճար է վճար
վում, ապա ընտանիքին տրվող պարգևավճարը նշանակում է 
այն կենսաթոշակ նշանակող ստորաբաժանումը, որտեղ ըն
տանիքի այդ անդամին վճարվում է կենսաթոշակ կամ ծերու
թյան նպաստ, կամ հաշմանդամության նպաստ:

 �Հայաստանի Հանրապետության կառավարության 2021 թ. փետր
վարի 4-ի N 141-Ն որոշում, hավելված, II, կետեր 12, 13, 15, 16 

Ո՞ր դեպքերում է պարգևավճարի վճարումը դադարեցվում։ 

 �Անձին նշանակված պարգևավճար ստանալու իրավունքը 
դադարեցվում է՝
1)	 պարգևավճար նշանակելուց հետո պարգևավճար ստա

ցող անձի կենսաթոշակ կամ ծերության նպաստ, կամ 
հաշմանդամության նպաստ, կամ կերակրողին կորցնելու 
դեպքում նպաստ ստանալու իրավունքը դադարելու դեպ
քում, եթե պարգևավճարի իրավունքը նա ձեռք է բերել 
կենսաթոշակ կամ ծերության նպաստ, կամ հաշմանդա
մության նպաստ, կամ կերակրողին կորցնելու դեպքում 
նպաստ ստանալու իրավունք ունենալու հիմքով.

2)	 պարգևավճար ստացող անձի մահվան, ինչպես նաև նրան 
մահացած կամ անհայտ բացակայող ճանաչելու դեպքում.

3)	 հաշմանդամության ժամկետը լրանալու դեպքում, եթե 
պարգևավճարի իրավունքը ձեռք է բերել հաշմանդամ ճա
նաչվելու հիմքով.

4)	 պարգևավճարի իրավունքը դադարելու դեպքում.
5)	 Հայաստանի Հանրապետության քաղաքացիությունը դա

դարեցնելու դեպքում.
6)	 Հայաստանի Հանրապետության երկքաղաքացու՝ մշտա

պես կամ առավելապես օտարերկրյա պետությունում բնա
կություն հաստատելու դեպքում (Հայաստանի Հանրապե
տության բնակչության պետական ռեգիստրում օտարերկ
րյա պետությունում իր բնակության վայրի հասցեով հաշ
վառվելու դեպքում), ինչպես նաև Հայաստանի Հանրապե
տության բնակության վայրի (հասցեի) հաշվառումից դուրս 
գալու և մեկամսյա ժամկետում չհաշվառվելու դեպքում.

7)	 պարգևավճար ստացող անձի՝ պարգևավճար ստանալու 
իր իրավունքը դադարեցնելու մասին նոտարական կար
գով վավերացված հայտարարությունը կենսաթոշակ նշա
նակող ստորաբաժանում ներկայացնելու դեպքում.

8)	 անձին սխալմամբ (Հայաստանի Հանրապետության օրեն
քի խախտմամբ) պարգևավճար նշանակված լինելու դեպ
քում:

 �Հայաստանի Հանրապետության կառավարության 2021 թ. 
փետրվարի 4-ի N 141-Ն որոշում, հավելված II, կետ 22 

Ո՞ր դեպքերում է վերականգնվում պարգևավճարի վճարումը։ 

 �Անձին նշանակված պարգևավճար ստանալու իրավունքը վե
րականգնվում է՝
•	 պարգևավճար ստացող անձի կենսաթոշակ կամ ծերու

թյան նպաստ, կամ հաշմանդամության նպաստ, կամ կե
րակրողին կորցնելու դեպքում նպաստ ստանալու իրա
վունքը վերականգնվելու օրվանից, եթե պարգևավճարի 
իրավունքը նա ձեռք է բերել կենսաթոշակ կամ ծերության 
նպաստ, կամ հաշմանդամության նպաստ, կամ կերակրո
ղին կորցնելու դեպքում նպաստ ստանալու իրավունք ու
նենալու հիմքով.

•	 պարգևավճար ստացող անձին մահացած կամ անհայտ 
բացակայող ճանաչելու մասին դատարանի վճիռը վերաց
նելու վերաբերյալ դատարանի՝ օրինական ուժի մեջ մտած 
վճիռը ներկայացնելու և գրավոր դիմելու դեպքում՝ պարգ
ևավճար ստանալու իրավունքը դադարեցնելու օրվանից.

•	 ուսումնական հաստատությունում առկա (ցերեկային) ու
սուցմամբ սովորող անձի՝ պարգևավճարի վճարումը դա
դարեցնելու օրվանից, եթե ուսման մասին ուսումնական 
հաստատությունից տեղեկանք է ներկայացվում այդ օր
վանից հետո՝ 6 ամսվա ընթացքում, իսկ այդ ժամկետից 
հետո տեղեկանք ներկայացնելու դեպքում՝ գրավոր դիմե
լու ամսին հաջորդող ամսվա 1-ից.

•	 հաշմանդամության ժամկետը լրանալուց հետո՝ երեք ամս
վա ընթացքում, կրկին հաշմանդամ ճանաչվելու դեպքում՝ 
դադարեցնելու օրվանից, իսկ հաշմանդամության ժամկե
տը լրանալուց հետո՝ տասներկու ամսվա ընթացքում, հաշ
մանդամ ճանաչվելու դեպքում՝ հաշմանդամ ճանաչվելու 
օրվանից.

•	 հաշմանդամության ժամկետը լրանալուց տասներկու 
ամիս հետո հաշմանդամ ճանաչվելու դեպքում՝ հաշման
դամ ճանաչվելու օրվանից, եթե դիմումը ներկայացվել է 
հաշմանդամ ճանաչվելուց հետո՝ երեք ամսվա ընթաց
քում, իսկ այդ ժամկետից հետո դիմելու դեպքում՝ դիմելու 
օրվանից:

 �Հայաստանի Հանրապետության կառավարության 2021 թ. փետր
վարի 4-ի N 141-Ն որոշում, հավելված, II, կետ 24 

Հարկային արտոնություններ

Արդյոք կա՞ որևէ հարկային արտոնություն զոհված զինվո
րականների ընտանիքների համար։ 

 �Այո։ 
•	 Անշարժ գույքի հարկից ազատվում են Հայաստանի Հան

րապետության պաշտպանության մարտական գործողու
թյունների ընթացքում զոհված կամ ծառայողական պար
տականությունները կատարելիս անհայտ կորած կամ 
անհայտ բացակայող կամ մահացած ճանաչված անձանց 
(կամ նրանց ընտանիքի անդամներին) սեփականության 
իրավունքով պատկանող հարկման օբյեկտ համարվող 
անշարժ գույքը՝ մինչև այդ անձանց զավակներից մեկի 18 
տարին լրանալը, իսկ եթե անձն ամուսնացած չի եղել կամ 
չունի (չի ունեցել) զավակներ՝ մինչև հարկման օբյեկտի 
նկատմամբ ընտանիքի անդամի սեփականության իրա
վունքի դադարելը։

•	 Փոխադրամիջոցների գույքահարկից ազատվում են Հա
յաստանի Հանրապետության պաշտպանության մարտա
կան գործողությունների ընթացքում զոհված կամ ծառայո
ղական պարտականությունները կատարելիս անհայտ կո
րած կամ անհայտ բացակայող կամ մահացած ճանաչված 
անձանց (կամ նրանց ընտանիքի անդամներին) սեփակա

նության իրավունքով պատկանող հարկման օբյեկտ հա
մարվող փոխադրամիջոցը՝ մինչև այդ անձանց զավակնե
րից մեկի 18 տարին լրանալը, իսկ եթե անձն ամուսնացած 
չի եղել կամ չունի (չի ունեցել) զավակներ՝ մինչև հարկման 
օբյեկտի նկատմամբ ընտանիքի անդամի սեփականու
թյան իրավունքի դադարելը։

•	 Շահութահարկով հարկման բազայի որոշման նպատա
կով շահութահարկ վճարողների համար եկամուտ չեն 
համարվում բանկերում և վարկային կազմակերպություն
ներում հաշվառված՝ ռազմական դրության ժամանակա
հատվածում իրականացվող ռազմական գործողություն
ների հետևանքով զոհված, հաշմանդամ դարձած կամ 
անհայտ կորած ֆիզիկական անձի, նրա ամուսնու, հա
մատեղությամբ ապրող զավակի կամ համատեղությամբ 
ապրող ծնողի նկատմամբ ձևավորված ու Կառավարու
թյան լիազորած մարմնի և Հայաստանի Հանրապետու
թյան կենտրոնական բանկի համատեղ հաստատած 
կարգի համաձայն անհուսալի ճանաչված՝ հարկման 
նպատակով համախառն եկամտից նվազեցված ակտիվ
ները (ներառյալ վարկի և այլ գումարները, մինչև դրանց 
անհուսալի ճանաչվելը և անհուսալի ճանաչվելուց հետո 
հաշվարկված տոկոսները, տույժերը և (կամ) տուգանք
ները)՝ դրանք ներելու դեպքում։ 

•	 Շահութահարկով հարկման բազայի որոշման նպատա
կով շահութահարկ վճարողների համար եկամուտ չեն 
համարվում նաև ռազմական դրության ժամանակահատ
վածում իրականացվող ռազմական գործողությունների 
հետևանքով զոհված, հաշմանդամ դարձած կամ անհայտ 
կորած անհատ ձեռնարկատիրոջը կամ նոտարին, նրա՝ 
անհատ ձեռնարկատեր կամ նոտար համարվող ամուս
նուն, համատեղությամբ ապրող զավակին կամ համա
տեղությամբ ապրող ծնողին ռեզիդենտ կազմակերպու
թյուն համարվող բանկերի կամ վարկային կազմակեր
պությունների կողմից ներվող պարտավորությունները 
(ներառյալ՝ վարկի և այլ գումարները, դրանց գծով հաշ
վարկված տոկոսների, տույժերի և (կամ) տուգանքների 
գումարները):

•	 Զոհված զինծառայողների ընտանիքների անդամների 
և հաշմանդամ դարձած զինծառայողների՝ Հայաստանի 
Հանրապետության օրենսդրության համաձայն ստացվող 
միանվագ վճարներն ազատվում են եկամտահարկից, քա
նի որ դրանք համարվում են նվազեցվող եկամուտներ։

•	 Ֆիզիկական անձի եկամուտները, որոնք առաջացել են 
ռազմական դրության ժամանակահատվածում իրակա
նացվող ռազմական գործողությունների հետևանքով զոհ
ված, հաշմանդամ դարձած կամ անհայտ կորած ֆիզիկա
կան անձին, նրա ամուսնուն, համատեղությամբ ապրող 
զավակին կամ համատեղությամբ ապրող ծնողին ռեզի
դենտ կազմակերպություն համարվող բանկերի կամ վար
կային կազմակերպությունների տված վարկի գումարների 
ներման արդյունքում ևս ազատվում են հարկումից։ 

 �ՀՀ հարկային օրենսգիրք, հոդված 230, 1֊ին կետ, մաս 12, հոդ
ված 245, 1-ին կետ, մաս 3, հոդված 108, 1֊ին կետ, մասեր 23, 
24, 147-րդ հոդված, 1-ին կետ, մասեր 8 և 40



Ավանդներ

Արդյոք կա՞ որևէ արտոնություն զոհված զինվորականների 
ընտանիքների համար ավանդների վերադարձման բնագա
վառում։

 �Հայաստանի Հանրապետության պաշտպանության մարտա
կան գործողություններին մասնակցելու կամ մարտական 
հերթապահություն կամ հատուկ առաջադրանք կատարելու 
ժամանակ զոհված (մահացած) զինծառայողների կամ կամա
վորականների կամ անհայտ կորածների անունով ներդրված 
ավանդը ժառանգած անձինք օգտվում են նախկին ԽՍՀՄ 
խնայբանկի ՀԽՍՀ հանրապետական բանկում մինչև 1993 
թվականի հունիսի 10-ը ներդրված դրամական ավանդների 
դիմաց փոխհատուցում ստանալու իրավունքից :

 �ՀՀ կառավարության 2014 թ. ապրիլի 23-ի N 460-Ն որոշմամբ 
հաստատված 1-ին հավելված, 1-ին կետ, 4-րդ ենթակետ

Կոմունալ ծախսեր

Արդյոք կա՞ որևէ արտոնություն զոհված զինվորականների 
համար կոմունալ ծախսերի բնագավառում։

 �Այո։ Զինվորական ծառայության ժամանակ ծառայողական 
պարտականությունները կատարելիս զոհված (մահացած) 
զինծառայողի ընտանիքի՝ կերակրողին կորցնելու դեպքում 
զինվորական կենսաթոշակի իրավունք ունեցող անդամներն 
օգտվում են ջրահեռացման և աղբահանության վարձերը 
50 տոկոս զեղչով վճարելու իրավունքից:

 �«Զինվորական ծառայության և զինծառայողի կարգավիճակի 
մասին» ՀՀ օրենք, հոդված 71, 2-րդ մաս 

Ի՞նչ արտոնություններ ունեն զոհված զինծառայողների ըն
տանիքի անդամներնաշխատանքի տեղավորման բնագա
վառում։ 

 �Աշխատաշուկայում գործազուրկի անմրցունակության որո
շարկման չափանիշ է համարվում նաև Հայաստանի Հանրա
պետության պաշտպանության մարտական գործողություննե
րի կամ մարտական հերթապահության կամ հատուկ առա
ջադրանք կատարելու ժամանակ զոհված (մահացած) զին
ծառայողի ընտանիքի անդամ (ամուսին, երեխա, հայր, մայր, 
քույր, եղբայր, տատ, պապ) հանդիսանալու հանգամանքը, 
ինչի արդյունքում որպես աշխատաշուկայում անմրցունակ 
անձ՝ վերջիններս ձեռք են բերում զբաղվածության ապահով
մանն ուղղված՝ օրենքով սահմանված մի շարք իրավունքներ:

 �«Զբաղվածության մասին» ՀՀ օրենքի 22-րդ հոդված

ԿՐԹՈՒԹՅՈՒՆ ՍՏԱՆԱԼՈՒ ԵՐԱՇԽԻՔՆԵՐ 

Ի՞նչ արտոնություններ կան կրթության բնագավառում զոհ
ված զինծառայողների ընտանիքի անդամների համար։ 

 �Պետությունը երաշխավորում է զոհված (մահացած) զինծա
ռայողների ծնողների, ամուսնու (կնոջ) մինչև 27 տարեկան 
զավակների ընդունելությունը Հայաստանի Հանրապետու
թյան կառավարության սահմանած ցանկում ընդգրկված 
Հայաստանի Հանրապետությունում հավատարմագրված 
ուսումնական հաստատություններ՝ ընդհանուր մրցույթից 
դուրս, առանձին մրցույթով, քննությունները դրական միա
վորներով հանձնելու դեպքում, Հայաստանի Հանրապետու
թյան պետական բյուջեի միջոցների հաշվին՝ Հայաստանի 
Հանրապետության կառավարության սահմանած կարգով:

Քննությունները դրական միավորներով հանձնելու դեպքում 
Հայաստանի Հանրապետության պետական բյուջեի միջոց
ների հաշվին մրցույթից դուրս ընդունվում են Հայաստանի 
Հանրապետության պաշտպանության ժամանակ զոհված (մա
հացած) զինծառայողների երեխաները՝ համաձայն Հայաստա
նի Հանրապետության պաշտպանության նախարարության, 
Հայաստանի Հանրապետության կառավարությանն առընթեր 
Հայաստանի Հանրապետության ոստիկանության և Հայաս
տանի Հանրապետության կառավարությանն առընթեր ազ
գային անվտանգության ծառայության տված տեղեկանքների:

 �«Զինվորական ծառայության և զինծառայողի կարգավիճակի 
մասին» ՀՀ օրենքի 67-րդ հոդված, ՀՀ կառավարության 2012 
թվականի ապրիլի 26-ի «Հայաստանի Հանրապետության 
պետական և ոչ պետական բարձրագույն ուսումնական հաս
տատություններ ընդունելության (ըստ բակալավրի կրթական 
ծրագրի) կարգը հաստատելու և Հայաստանի Հանրապետու
թյան կառավարության 2011 թվականի ապրիլի 28-ի N 686-Ն 
որոշումն ուժը կորցրած ճանաչելու մասին» N 597-Ն որոշ
մամբ հաստատված հավելվածի 105-րդ կետ

Բուժում

Արդյոք զոհված զինծառայողների ընտանիքի անդամներին 
պետությունը տրամադրո՞ւմ է արտոնություններ բժշկական 
օգնության բնագավառում։ 

 �Այո։ Զինվորական ծառայության ընթացքում ձեռք բերած հի
վանդության կամ ստացած խեղման կամ վնասվածքի պատ
ճառով զոհված (մահացած) զինծառայողի ընտանիքի ան
դամները բժշկական օգնությամբ ապահովվում են անվճար 
հիմունքներով, Հայաստանի Հանրապետության պետական 
բյուջեի միջոցների հաշվին՝ համապատասխան գերատեսչա
կան ռազմաբժշկական հաստատություններում:

Այս կարգավորման իմաստով զոհված (մահացած) զինծա
ռայողի ընտանիքի անդամ են համարվում՝
1)	 ամուսինը (կինը) և 18 տարին չլրացած երեխաները.
2)	 անգործունակ ճանաչված կամ մինչև 26 տարեկան ուսա

նող կամ 18 տարեկան և դրանից բարձր տարիքի հաշ
մանդամություն ունեցող զավակները, եթե հաշմանդա
մություն ունեցող են ճանաչվել մինչև իրենց 18 տարին 
լրանալը.

3)	 ծնողները.
4)	 զինծառայողի, նախկին զինծառայողի, ինչպես նաև զոհ

ված (մահացած) զինծառայողի խնամքի տակ գտնվող՝ 
18 տարին չլրացած կամ անգործունակ ճանաչված կամ 
մինչև 26 տարեկան ուսանող կամ 18 տարեկան և դրա
նից բարձր տարիքի հաշմանդամություն ունեցող քույրը և 
եղբայրը, եթե հաշմանդամ են ճանաչվել մինչև իրենց 18 
տարին լրանալը: Քույրը և եղբայրը համարվում են զին
ծառայողի, նախկին զինծառայողի, ինչպես նաև զոհված 
(մահացած) զինծառայողի խնամքի տակ գտնվող, եթե 
օրենքով սահմանված կարգով սահմանվել է խնամակա

լություն, և նրանց ծնողներն ունեն աշխատանքային գոր
ծունեությամբ զբաղվելու կարողության 3-րդ աստիճանի 
սահմանափակում:

 �«Զինվորական ծառայության և զինծառայողի կարգավիճակի 
մասին» ՀՀ օրենքի 64-րդ հոդված, ՀՀ կառավարության 2004 
թվականի մարտի 4-ի N 318-Ն որոշում

Ինչպե՞ս է կազմակերպվում զոհված զինծառայողների ըն
տանիքի անդամներին բժշկական օգնության տրամադրումը։ 

 �Բժշկական օգնության տրամադրման համար զոհված զին
ծառայողների ընտանիքի անդամները գործընթացը սկսելու 
համար պետք է ստանան ուղեգիր։ Ուղեգիր ստանալու դիմու
մի ձևը սահմանված է Հայաստանի Հանրապետության կա
ռավարության 2004 թվականի մարտի 4-ի N 318-Ն որոշման N 
7 հավելվածով (N 1 ձև)։ 
Ուղեգիրը տալու պահից մեկ ամսվա ընթացքում հիվան
դի կողմից ներկայացվում է բժշկական կազմակերպու
թյուն: Հերթագրման առկայության դեպքում հերթագրված 
հիվանդը, մինչև հերթագրմամբ բժշկական օգնություն և 
սպասարկում ստանալու ժամկետը, պետության կողմից 
երաշխավորված անվճար կամ արտոնյալ պայմաններով 
բժշկական օգնություն և սպասարկում ստանալու համար 
կարող է դիմել նաև պետության կողմից երաշխավորված 
անվճար կամ արտոնյալ պայմաններով բժշկական օգնու
թյուն և սպասարկում իրականացնող այլ կազմակերպու
թյուններ, ընդ որում՝
1)	 ուղեգրի ուժի մեջ լինելու (ուղեգրի տալու պահից մեկ 

ամիս) դեպքում՝ նույն ուղեգրով, որի դեպքում հիվանդը 
հետ է վերցնում ուղեգիրն այն բժշկական կազմակերպու
թյունից, որտեղ հերթագրված է և ներկայացնում է այն 
բժշկական կազմակերպություն, որտեղ նախատեսում է 
ստանալ պետության կողմից երաշխավորված անվճար 
կամ արտոնյալ պայմաններով բժշկական օգնություն և 
սպասարկում.

2)	 ուղեգիրը տալու պահից մեկ ամիսը լրացած լինելու դեպ
քում՝ նոր ուղեգրով, որն ստանալու համար հիվանդը հետ 
է վերցնում ուղեգիրն այն բժշկական կազմակերպությու
նից, որտեղ հերթագրված է, այն ներկայացնում է ուղեգ
րած բժշկական կազմակերպություն և Հայաստանի Հան
րապետության օրենսդրությամբ սահմանված կարգով 
ստանում է նոր ուղեգիր (նման դեպքերում նախորդ ուղե
գիրը խոտանվում է այն տված բժշկական կազմակերպու
թյան կողմից):

Հերթագրումը կատարվում է ըստ դիմելու ժամկետների, ու
ղեգրի հիման վրա, որը որպես հերթագրման փաստը հա
վաստող փաստաթուղթ, պահվում է բժշկական կազմա
կերպությունում և  որի վերաբերյալ հիվանդներին տրվում 
է բժշկական կազմակերպության կնիքով (վերջինիս առկա
յության դեպքում) հերթագրման թերթիկ, և կատարվում է 
գրառում անվճար և արտոնյալ պայմաններով բժշկական 
օգնության իրավունք ունեցող հիվանդների հերթագրման 
մատյանում:

 �ՀՀ կառավարության 2004 թվականի մարտի 4-ի N 318-Ն որո
շում, հավելված 4, մասեր 4, 6

Ի՞նչ արտոնություններ կան վերարտադրողական բժշկու
թյան բնագավառում՝ նախատեսված զոհված զինծառայող
ների ընտանիքի անդամների համար։

 �Պետության կողմից երաշխավորված անվճար կամ արտոնյալ 
պայմաններով վերարտադրողականության օժանդակ տեխ
նոլոգիաներից օգտվելու իրավունք է վերապահվել 2 տա
րի և ավելի ժամկետով անպտղություն ունեցող (բացարձակ 
ցուցումների դեպքում առանց 2 տարվա սահմանափակման) 
անզավակ այն ամուսիններին, որոնք հանդիսանում են զին
վորական ծառայության ընթացքում կամ զինվորական ծա
ռայության ավարտից հետո զինվորական ծառայության հետ 

կապված պատճառական կապով զոհված (մահացած) որդու 
ծնողներ: Ընդ որում, սույն դեպքում կնոջ տարիքը սահման
վում է մինչև 42 տարեկանը:
Նշված տարիքային սահմանափակումը չի տարածվում 2020 
թվականի սեպտեմբերի 27-ից նոյեմբերի 9-ն ընկած ժամա
նակահատվածում Արցախի Հանրապետության դեմ Ադրբե
ջանի կողմից սանձազերծված ռազմական գործողություննե
րի ընթացքում կամ ավարտից հետո մարտական գործողու
թյուններին մասնակցության հետ կապված պատճառական 
կապով զոհված (մահացած) զավակի ծնողների վրա:
Հայաստանի Հանրապետության պաշտպանության մարտա
կան գործողություններին մասնակցելիս կամ հակառակոր
դի հետ շփման գծում մարտական հերթապահություն կամ 
հատուկ առաջադրանք կամ ծառայողական պարտականու
թյուններ կատարելու ընթացքում կամ ավարտից հետո պատ
ճառական կապով զոհված (մահացած) զինծառայողների 
ծնողների պարագայում՝ պետությունը փոխհատուցում է նաև 
փոխնակ մոր ծառայություններից օգտվելու և դոնորական 
ձվաբջջի ձեռքբերման ծախսերը:

 �«Անվճար կամ արտոնյալ պայմաններով վերարտադրողա
կանության օժանդակ տեխնոլոգիաների կիրառմամբ բժշ
կական օգնության և սպասարկման կարգն ու շահառուներին 
ներկայացվող պահանջները սահմանելու մասին» ՀՀ կառա
վարության 2019 թ. օգոստոսի 8-ի թիվ 1048-Ն որոշմամբ սահ
մանված 1-ին հավելվածի 10-րդ կետի 2-րդ ենթակետ, «Հա
յաստանի Հանրապետության պաշտպանության մարտական 
գործողություններին մասնակցելիս կամ հակառակորդի հետ 
շփման գծում մարտական հերթապահություն կամ հատուկ 
առաջադրանք կամ ծառայողական պարտականություններ 
կատարելու ընթացքում կամ ավարտից հետո պատճառական 
կապով զոհված (մահացած) զինծառայողների ծնողների վե
րարտադրողական առողջությանն աջակցման միջոցառումը 
հաստատելու մասին» ՀՀ կառավարության 2022թ. հունվարի 
13-ի թիվ 64-Լ որոշում

Դեղորայք

Արդյոք զոհված զինծառայողների ընտանիքի անդամնե
րին պետությունը տրամադրո՞ւմ է արտոնություններ դեղերի 
ձեռքբերման բնագավառում։ 

 �Այո։ Հայաստանի Հանրապետության պաշտպանության ժա
մանակ, ինչպես նաև ծառայողական պարտականություննե
րը կատարելիս զոհված (մահացած) զինծառայողների ըն
տանիքների անդամների հիվանդության դեպքում դեղերը 
հատկացվում են դրանց արժեքի լրիվ փոխհատուցմամբ:

 �«Հայաստանի Հանրապետության կառավարության 2019 
թվականի մայիսի 30-ի N 642-Ն որոշում, 1-ին հավելված, 1-ին 
կետի 6-րդ ենթակետ

Հանգիստ

Ի՞նչ արտոնություններ կան զոհված զինծառայողների ըն
տանիքի անդամների համար հանգիստը կազմակերպելու 
բնագավառում։ 

 �ՀՀ պաշտպանության նախարարության, ազգային անվտան
գության, ոստիկանության մարմինների ենթակայությամբ 
հանգստյան տներ գործելու դեպքում զոհված (մահացած) 
զինծառայողների կերակրողին կորցնելու դեպքում զինվո
րական կենսաթոշակի իրավունք ունեցող ընտանիքների ան
դամներն օգտվում են այդ հանգստյան տներում հանգիստն 
անցկացնելու իրավունքից՝ համապատասխան պետական 
կառավարման մարմնի ղեկավարի հրամանով սահմանված 
կարգով և պայմաններով:

 �«Զինվորական ծառայության և զինծառայողի կարգավիճակի 
մասին» ՀՀ օրենքի 66-րդ հոդված, 3-րդ մաս

ԲՆԱԿԱՐԱՆԱՅԻՆ ԱՋԱԿՑՈՒԹՅՈՒՆ

Զոհված զինծառայողների ընտանիքի անդամներն ի՞նչ ար
տոնություններ ունեն բնակարանային ապահովման հար
ցերում։ 

 �Զոհված (մահացած) զինծառայողների ընտանիքները, 
որոնք համապատասխանաբար կենսաթոշակի իրավունք 
ձեռք բերելու կամ զինծառայողի զոհվելու (մահանալու) օր
վա դրությամբ Հայաստանի Հանրապետության տարածքում 
չունեն սեփականության իրավունքով բնակելի տարածու
թյուն կամ Հայաստանի Հանրապետության տարածքում ու
նեն սեփականության իրավունքով բնակելի տարածություն, 
որը, սակայն, 4-րդ աստիճանի վթարային է և քանդման են
թակա, հաշվառվում են որպես բնակարանային պայմաննե
րի բարելավման կարիք ունեցող, և նրանց սեփականության 
իրավունքով անհատույց հատկացվում է բնակարան, կամ 
բնակարան ձեռք բերելու համար ստանում են անհատույց 
պետական ֆինանսական աջակցություն՝ Հայաստանի Հան
րապետության կառավարության սահմանած կարգով և չա
փերով: 
Սույն մասով սահմանված բնակարանային պայմանների 
բարելավման կարիք ունեցող չեն համարվում այն անձինք, 
որոնք զոհվելու (մահանալու) օրվանից առաջ՝ հինգ տարվա 
ընթացքում, օտարել են սեփականության իրավունքով իրենց 
պատկանող բնակելի տարածությունները կամ փոխել են 
սեփականության իրավունքով իրենց պատկանող բնակելի 
տարածությունների օգտագործման նպատակային նշանա
կությունը կամ զոհվելու (մահանալու) օրվա դրությամբ բնակ
վում են օրենքով սահմանված կարգով պետական գրանցում 
չստացած բնակելի տարածությունում կամ օրենքով սահման
ված կարգով ժառանգության բացումից հետո բնակելի տա
րածության նկատմամբ ունեն ժառանգական իրավունք, սա
կայն չեն հրաժարվել իրենց հասանելիք բնակելի տարածու
թյան նկատմամբ ժառանգության իրավունքից:

Արդյոք զոհված զինծառայողի ընտանիքի անդամների 
կարգավիճակը որևէ կերպ ազդո՞ւմ է բնակարանային ապա
հովում ստանալու իրավունքի վրա։

 �Այո։ Սեփականության իրավունքով անհատույց բնակարան 
հատկացնելիս կամ բնակարան ձեռք բերելու համար անհա
տույց պետական ֆինանսական աջակցություն տրամադրե
լիս հաշվի են առնվում նաև ընտանիքի՝ նշված պայմանները 
բավարարող հետևյալ անդամները.
1)	 ամուսինը (կինը) և 18 տարին չլրացած երեխաները.
2)	 անգործունակ ճանաչված կամ մինչև 26 տարեկան ուսա

նող կամ 18 տարեկան և դրանից բարձր տարիքի հաշման
դամություն ունեցող զավակները, եթե հաշմանդամություն 
ունեցող են ճանաչվել մինչև իրենց 18 տարին լրանալը.

3)	 զոհված (մահացած) զինծառայողի ծնողները՝ անկախ 
զինծառայողի զոհվելու (մահանալու) օրվա դրությամբ 
վերջինիս հետ համատեղ հաշվառված լինելու հանգա
մանքից.

4)	 զոհված (մահացած) զինծառայողի խնամքի տակ գտնվող՝ 
18 տարին չլրացած կամ անգործունակ ճանաչված կամ 
մինչև 26 տարեկան ուսանող կամ 18 տարեկան և դրանից 
բարձր տարիքի հաշմանդամություն ունեցող քույրը և եղ
բայրը, եթե հաշմանդամ են ճանաչվել մինչև իրենց 18 տա
րին լրանալը: Քույրը և եղբայրը համարվում են զոհված 
(մահացած) զինծառայողի խնամքի տակ գտնվող, եթե 
օրենքով սահմանված կարգով սահմանվել է խնամակա
լություն, և նրանց ծնողներն ունեն աշխատանքային գոր
ծունեությամբ զբաղվելու կարողության 3-րդ աստիճանի 
սահմանափակում:

 �«Զինվորական ծառայության և զինծառայողի կարգավիճա
կի մասին» ՀՀ օրենքի 65-րդ հոդված, 3, 4 մասեր, ՀՀ կա
ռավարության 2018 թվականի դեկտեմբերի 6-ի «Հայաստանի 
Հանրապետության պաշտպանության նախարարության հա
մակարգի՝ առաջին կամ երկրորդ խմբի հաշմանդամության 
զինվորական կենսաթոշակի իրավունք ունեցող նախկին 

զինծառայողների և զոհված (մահացած) զինծառայողների 
ընտանիքների բնակարանային ապահովության կարգը և չա
փերը սահմանելու մասին» N 1419-Ն որոշում

Հիպոթեքային վարկավորման պետական նպատակային 
ծրագրի շահառու զինծառայողի զոհվելու (մահանալու) 
դեպքում կա՞ արդյոք որևէ աջակցություն զոհված (մահա
ցած) զինծառայողի ընտանիքի անդամների համար։

 �Այո։ Բնակարան կամ բնակելի տուն ձեռք բերելու կամ բնակելի 
տուն կառուցելու նպատակով մատչելի և արտոնյալ պայման
ներով երկարաժամկետ հիփոթեքային վարկավորման պետա
կան նպատակային ծրագրի շահառու զինծառայողի զոհվելու 
(մահանալու) դեպքում՝ Հայաստանի Հանրապետության պե
տական բյուջեի միջոցների հաշվին մարվում է հիփոթեքային 
վարկի մայր գումարը հետևյալ չափորոշիչներով՝ 
1)	 Հայաստանի Հանրապետության պաշտպանության մար

տական գործողությունների կամ հակառակորդի հետ շփ
ման գծում մարտական հերթապահության կամ հատուկ 
առաջադրանք կատարելու ժամանակ զոհված (մահացած) 
զինծառայողի ընտանիքին՝ դեպքի օրվա դրությամբ հի
փոթեքային վարկի չմարված գումարն ամբողջությամբ.

2)	 ծառայողական պարտականությունները կատարելիս զոհ
ված (մահացած) զինծառայողի ընտանիքին՝ դեպքի օրվա 
դրությամբ հիփոթեքային վարկի չմարված գումարի 70 
տոկոսը.

3)	 զինվորական ծառայության ընթացքում զոհված (մահա
ցած) զինծառայողի ընտանիքին՝ դեպքի օրվա դրությամբ 
հիփոթեքային վարկի չմարված գումարի 50 տոկոսը. 

4)	 ծառայությունից սահմանված կարգով արձակվելուց հետո 
Հայաստանի Հանրապետության պաշտպանության մար
տական գործողությունների կամ հակառակորդի հետ շփ
ման գծում մարտական հերթապահության, կամ հատուկ 
առաջադրանք կատարելու ժամանակ ստացած վնասված
քի կամ խեղման, կամ առաջացած հիվանդության պատ
ճառական կապով մահացած զինծառայողի ընտանիքին՝ 

մահվան օրվա դրությամբ հիփոթեքային վարկի չմարված 
գումարի 70 տոկոսը. 

5)	 ծառայությունից սահմանված կարգով արձակվելուց հե
տո ծառայողական պարտականությունները կատարելու 
ժամանակ ստացած վնասվածքի կամ խեղման, կամ առա
ջացած հիվանդության պատճառական կապով մահացած 
զինծառայողի ընտանիքին՝ մահվան օրվա դրությամբ հի
փոթեքային վարկի չմարված գումարի 50 տոկոսը. 

6)	 ծառայությունից սահմանված կարգով արձակվելուց հետո 
զինվորական ծառայության ընթացքում ստացած վնաս
վածքի կամ խեղման, կամ առաջացած հիվանդության 
պատճառական կապով մահացած զինծառայողի ընտա
նիքին՝ մահվան օրվա դրությամբ հիփոթեքային վարկի 
չմարված գումարի 30 տոկոսը:

 �ՀՀ կառավարության 2019 թվականի օգոստոսի 22-ի N 1091-Ն 
որոշում

ՀՈՒՂԱՐԿԱՎՈՐՈՒԹՅԱՆ ԾԱԽՍԵՐԻ ՀԱՏՈՒՑՈՒՄ

Ի՞նչ աջակցություն է տրամադրում պետությունը զոհված 
զինծառայողի հուղարկավորության և գերեզմանի բարե
կարգման ծախսերը հոգալու համար։ 

 �Զոհված (մահացած) զինծառայողների, ծառայությունից սահ
մանված կարգով արձակված և զինվորական ծառայության 
ընթացքում ստացած հիվանդության, վնասվածքի կամ խեղ
ման պատճառով հետագայում մահացած զինծառայողների 
ընտանիքներին՝ գերեզմանի բարեկարգման, տապանաքա
րերի պատրաստման և տեղադրման ծախսերի հատուցման 
համար տրամադրվում է 1.400.000 դրամի չափով գումար։ 

ԲԱՑԱՌՈՒԹՅՈՒՆ են կազմում «Եռաբլուր» պանթեոնում և այլ եղ
բայրական գերեզմանոցներում հուղարկավորման դեպքերը։

Զինվորական ծառայության ժամանակ զոհված (մահացած) զին
ծառայողի ընտանիքին տրամադրվում է նաև 700.000 դրամ գումար՝ 
զոհված (մահացած) զինծառայողի հուղարկավորության ծախսերի 
հատուցման նպատակով:

 �«Զինվորական ծառայության և զինծառայողի կարգավիճա
կի մասին» ՀՀ օրենքի 69-րդ հոդված, ՀՀ կառավարության 
2018 թվականի օգոստոսի 9-ի N 916-Ն որոշմամբ սահման
ված 2-րդ հավելված, 8 և 9-րդ կետեր

1989-1994 ԹԹ.  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  
ՊԱՇՏՊԱՆՈՒԹՅԱՆ ՄԱՐՏԱԿԱՆ  

ԳՈՐԾՈՂՈՒԹՅՈՒՆՆԵՐԻՆ ՄԱՍՆԱԿՑԱԾ

ԶԻՆԾԱՌԱՅՈՂՆԵՐԻ ԵՎ  
ԿԱՄԱՎՈՐԱԳՐՎԱԾ ԱՆՁԱՆՑ

իրավունքները, սոցիալական աջակցությունը և  
արտոնությունները

ՖԻՆԱՆՍԱԿԱՆ ԱՋԱԿՑՈՒԹՅՈՒՆ

Ֆինանսական ի՞նչ աջակցություն են ստանում 1989-1994 թթ. 
Հայաստանի Հանրապետության (նաև Արցախի Հանրապե
տության) պաշտպանության մարտական գործողություննե
րի մասնակիցները։

 �Երկարամյա ծառայության զինվորական կենսաթոշակ ստանա
լու իրավունք ունեցող Հայաստանի Հանրապետության պաշտ
պանության մարտական գործողությունների մասնակիցներին 
մարտական գործողությունների մասնակցի կարգավիճակը 
հաստատող վկայականի ներկայացման դեպքում նշանակվում 
է ամենամսյա պարգևավճար՝ 5000 դրամի չափով:

 �ՀՀ կառավարության 2021 թ. փետրվարի 4-ի N 141-Ն որոշում, 
1-ին հավելված, 5-րդ կետ, 6-րդ ենթակետ

Ավանդների վերադարձի բնագավառում ի՞նչ աջակցություն 
են ստանում 1989-1994 թթ. Հայաստանի Հանրապետության 
(նաև Արցախի Հանրապետության) պաշտպանության մար
տական գործողությունների մասնակիցները։

 �Հայաստանի Հանրապետության պաշտպանության մարտա
կան գործողությունների մասնակիցներն օգտվում են   նախ
կին ԽՍՀՄ խնայբանկի ՀԽՍՀ հանրապետական բանկում 
մինչև 1993 թվականի հունիսի 10-ը ներդրված դրամական 
ավանդների դիմաց փոխհատուցում ստանալու իրավունքից:

 �ՀՀ կառավարության 2014 թ. ապրիլի 23-ի N 460-Ն որոշում

ԲՈՒԺՕԳՆՈՒԹՅԱՆ ԵՎ ԲՈՒԺՍՊԱՍԱՐԿՄԱՆ ՀԱՐՑԵՐ

Առողջության վերականգնման բնագավառում ի՞նչ արտո
նություններ ունեն 1989-1994 թթ. Հայաստանի Հանրապե
տության (նաև Արցախի Հանրապետության) պաշտպանու
թյան մարտական գործողությունների մասնակիցները։

 �ՀՀ պաշտպանության մարտական գործողությունների մաս
նակիցները և նրանց ընտանիքի անդամներն օգտվում են 
անվճար բժշկական օգնություն և սպասարկում ստանալու 
իրավունքից՝ ներառյալ նորագույն և թանկարժեք տեխնոլո
գիաների կիրառմամբ մատուցվող բժշկական օգնության և 
սպասարկման ծառայությունները:

 �ՀՀ կառավարության 2013 թվականի հուլիսի 25-ի N 806-Ն 
որոշում 

Ի՞նչ արտոնություններ կան վերարտադրողական բժշկու
թյան բնագավառում՝ նախատեսված 1989-1994 թթ. Հայաս
տանի Հանրապետության (նաև Արցախի Հանրապետու
թյան) պաշտպանության մարտական գործողությունների 
մասնակիցների համար։

 �Պետության կողմից երաշխավորված անվճար կամ արտո
նյալ պայմաններով վերարտադրողականության օժանդակ 
տեխնոլոգիաներից օգտվելու իրավունք է վերապահվել նաև 
2 տարի և ավելի ժամկետով անպտղություն ունեցող (բա
ցարձակ ցուցումների դեպքում առանց 2 տարվա սահմա
նափակման) անզավակ այն ամուսիններին, որոնցից մեկը 
զինծառայող և զինծառայողներին հավասարեցված անձ է 
(վարժական հավաքների կանչված զինապարտներ, պահես
տազորային պատրաստության շրջանակում իրականացվող 
միջոցառումներին մասնակցող անձինք, Հայաստանի Հան

րապետության պաշտպանության մարտական գործողու
թյունների մասնակցի կամ երկրապահ կամավորականի կար
գավիճակ ունեցող անձինք):

 �«Անվճար կամ արտոնյալ պայմաններով վերարտադրողա
կանության օժանդակ տեխնոլոգիաների կիրառմամբ բժշ
կական օգնության և սպասարկման կարգն ու շահառուներին 
ներկայացվող պահանջները սահմանելու մասին» ՀՀ կա
ռավարության 2019 թ. օգոստոսի 8-ի թիվ 1048-Ն որոշմամբ 
սահմանված 1-ին հավելվածի 10-րդ կետի 2-րդ ենթակետ, 
«Զինվորական ծառայության և զինծառայողի կարգավիճա
կի մասին» ՀՀ օրենքի 72-րդ հոդված, 1-ին և 2-րդ մասեր

ԱՇԽԱՏԱՆՔԱՅԻՆ ԵՎ ԶԲԱՂՎԱԾՈՒԹՅԱՆ ՀԱՐՑԵՐ

Ի՞նչ արտոնություններ կան աշխատանքային գործունեու
թյան բնագավառում՝ նախատեսված 1989-1994 թթ. Հայաս
տանի Հանրապետության (նաև Արցախի Հանրապետու
թյան) պաշտպանության մարտական գործողությունների 
մասնակիցների համար։

 �Հայաստանի Հանրապետության պաշտպանության մարտա
կան գործողությունների մասնակցի կարգավիճակ ստացած 
պայմանագրային զինծառայողներին հերթական արձակուր
դի ժամանակը որոշելու իրավունք է վերապահվում։

 �«Զինվորական ծառայության և զինծառայողի կարգավիճակի 
մասին» ՀՀ օրենքի 49-րդ հոդված, 6-րդ մաս, 1-ին կետ

Արդյոք կա՞ն արտոնություններ աշխատանքային ստաժի 
հաշվարկման բնագավառում՝ նախատեսված 1989-1994 թթ. 
Հայաստանի Հանրապետության (նաև Արցախի Հանրապե
տության) պաշտպանության մարտական գործողություննե
րի մասնակիցների համար։

 �Աշխատանքային կենսաթոշակի իրավունք տվող աշխատան
քային ստաժի առկայության դեպքում ՀՀ պաշտպանության 
մարտական գործողություններին մասնակցելու ժամանակա
հատվածները ստաժում հաշվարկվում են եռակի չափով:

Զինծառայողներին երկարամյա ծառայության  կենսաթոշակ 
նշանակելու համար անհրաժեշտ զինվորական ծառայու
թյան ստաժի առկայության դեպքում զինվորական ծառայու
թյան ստաժում եռակի չափով հաշվառվում են զինված ուժե
րի կազմում մարտական գործողություններին մասնակցելու 
ժամանակահատվածները, Հայաստանի Հանրապետության 

պաշտպանության ժամանակ մարտական գործողություննե
րին մասնակցելու ժամանակահատվածը կամ ՀՀ տարած
քից դուրս զինվորական ծառայությունը՝ հատուկ մարտական 
առաջադրանք կատարելու դեպքում:

  �«Պետական կենսաթոշակների մասին» ՀՀ օրենքի 9-րդ 
հոդվածի 2-րդ մաս, 12-րդ հոդված, 31-րդ հոդված, 2-րդ 
մասի 1-ին կետ, «ա» և «բ» ենթակետեր

Տպագրվել է «Անտարես» հրատարակչության տպարանում
Երևան 0009, Մաշտոցի 50ա/1

Հեռ.՝ +(374 10) 58 10 59, 58 76 69
antares@antares.am, www.antares.am



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

ՏԵՂԵԿԱՏՎԱԿԱՆ
ՈՒՂԵՑՈՒՅՑ

մարտական գործողությունների 
մասնակիցների

զինհաշմանդամների

զոհված, անհայտ կորած և 
գերեվարված զինծառայողների 
ընտանիքների անդամների համար

իրավունքների, սոցիալական երաշխիքների 

և արտոնությունների վերաբերյալ


